
Монгол Улсын Их Хурлын 2009 оны хаврын ээлжит чуулганы Аюулгүй байдал, гадаад бодлогын байнгын хорооны 6 дугаар сарын 30-ны өдөр /Мягмар гариг/-ийн хуралдаан 16 цаг 30 минутад Төрийн ордны “В” танхимд эхлэв.

Байнгын хорооны дарга, УИХ-ын гишүүн З.Энхболд ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 18 гишүүнээс 13 гишүүн ирж, 72.2 хувийн ирцтэй байв. Үүнд:

Чөлөөтэй: Х.Жекей, М.Энхболд, С.Оюун, Ш.Сайхансамбуу

Өвчтэй: Х.Наранхүү
Нэг. Кувейт улсад Монгол Улсын Элчин сайдын яам нээн ажиллуулах тухай Улсын Их Хурлын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан Гадаад харилцааны сайд С.Батболд, мөн яамны Америк, Ойрхи Дорнод, Африкийн газрын захирал Б.Одонжил, мөн газрын гуравдугаар нарийн бичгийн дарга Т.Төгсбилгүүн, Төрийн захиргааны удирдлагын газрын захирал Б.Баярсайхан, Санхүү, хөрөнгө оруулалтын хэлтсийн дарга Б.Барбаатар болон УИХ-ын Тамгын газрын Эрх зүй, хууль тогтоомжийн хэлтсийн зөвлөх М.Элбэгдорж, Аюулгүй байдал, гадаад бодлогын байнгын хорооны зөвлөх Ч.Чулуунбат, референт П.Туяа, Г.Нандинцэцэг  нарын бүрэлдэхүүнтэй ажлын хэсэг байлцав.

Тогтоолын төслийн талаарх төсөл санаачлагчийн илтгэлийг Гадаад харилцааны сайд С.Батболд танилцуулав.

Төсөл санаачлагчийн илтгэлтэй холбогдуулан УИХ-ын гишүүн О.Чулуунбат,  З.Энхболд нарын асуусан асуултад Гадаад харилцааны сайд С.Батболд, ажлын хэсгээс Б.Барбаатар нар хариулж, тайлбар хийв.

Хэлэлцэж буй асуудалтай холбогдуулан УИХ-ын гишүүн О.Чулуунбат, Ч.Хүрэлбаатар, Р.Амаржаргал, Э.Мөнх-Очир нар санал хэлэв.

З.Энхболд: -Кувейт улсын нийслэл Эль-Кувейт хотод Монгол Улсын ЭСЯ нээн ажиллуулах тухай УИХ-ын тогтоолын төслийг чуулганы нэгдсэн хуралдаанаар хэлэлцье гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Байнгын хорооны санал, дүгнэлтийг УИХ-ын гишүүн Н.Энхболд УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 17 цаг 10 минутад хэлэлцэж дуусав.

Хоёр. Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төсөл /хоёр дахь хэлэлцүүлэг/

Хэлэлцэж буй асуудалтай холбогдуулан Сангийн сайд С.Баярцогт, мөн яамны Төрийн нарийн бичгийн дарга Баттөр, Орлогын хэлтсийн дарга Б.Ганбат, Нэгтгэлийн хэлтсийн дарга Б.Нарангэрэл, Гадаад харилцааны сайд С.Батболд, Зэвсэгт хүчний Жанжин штабын дарга Ц.Тогоо, Онцгой байдлын ерөнхий газрын дарга Ц.Амгаланбаяр болон УИХ-ын Тамгын газрын  Эрх зүй, хууль тогтоомжийн хэлтсийн зөвлөх Доржханд, Аюулгүй байдал, гадаад бодлогын байнгын хорооны зөвлөх Ч.Чулуунбат, референт П.Туяа, Г.Нандинцэцэг нарын бүрэлдэхүүнтэй ажлын хэсэг байлцав.

Хуулийн төслийн хоёр дахь хэлэлцүүлэгтэй холбогдуулан УИХ-ын гишүүн Я.Батсуурь, О.Чулуунбат, Ц.Шинэбаяр, З.Энхболд, Н.Ганбямба нарын асуусан асуултад Сангийн сайд С.Баярцогт, ажлын хэсгээс Ц.Амгаланбаяр нар хариулж, тайлбар хийв.

Хуулийн төслийн талаар Байнгын хорооны гишүүдээс санал гараагүй болно.

З.Энхболд: -Хоёр дахь хэлэлцүүлгийг дэмжиж байна гэсэн гишүүд гараа өргөнө үү.

Гишүүдийн олонхийн саналаар дэмжигдлээ.

Уг асуудлыг 17 цаг 30 минутад хэлэлцэж дуусав.

Гурав. Гаалийн хамтын ажиллагааны Зөвлөл байгуулах тухай 1952 оны Конвенцид 2007 оны 6 дугаар сарын 30-ны өдөр оруулсан нэмэлт, өөрчлөлтийг соёрхон батлах тухай асуудал /зөвшилцөх/

Хэлэлцэж буй асуудалтай холбогдуулан Сангийн сайд С.Баярцогт, мөн яамны Хууль, эрх зүйн газрын орлогч дарга Ж.Булгантамир, мэргэжилтэн Х.Энх-Амгалан, Гаалийн ерөнхий газрын дарга Д.Цэвээнжав, Гаалийн бодлого, хамтын ажиллагааны хэлтсийн дарга Л.Дэлгэрбаяр болон Аюулгүй байдал, гадаад бодлогын байнгын хорооны зөвлөх Ч.Чулуунбат, референт П.Туяа, Г.Нандинцэцэг нарын бүрэлдэхүүнтэй ажлын хэсэг байлцав.

Гаалийн хамтын ажиллагааны Зөвлөл байгуулах тухай 1952 оны Конвенцид оруулсан нэмэлт, өөрчлөлтийг соёрхон батлах тухай танилцуулгыг Сангийн сайд С.Баярцогт танилцуулав.

Танилцуулгатай холбогдуулан УИх-ын гишүүн Н.Энхболдын асуусан асуултад ажлын хэсгээс Д.Цэвээнжав хариулж, тайлбар хийв.

Хэлэлцэж буй асуудалтай холбогдуулан УИХ-ын гишүүн З.Энхболд, Р.Гончигдорж нар санал хэлэв.

З.Энхболд: Зөвшилцье гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Уг асуудлыг 17 цаг 40 минутад хэлэлцэж дуусав.

Дөрөв. Дэлхийн шуудан холбооны дүрмийн 8 дугаар нэмэлт протоколд нэгдэн орсонтой холбогдуулан Протоколд нэгдэн орсныг соёрхон батлах тухай асуудал /зөвшилцөх/

Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Б.Долгор, Гадаад харилцааны яамны Гэрээ, эрх зүйн газрын дарга С.Баттөмөр, Гэрээ, эрх зүйн газрын атташе Э.Батзориг, Мэдээлэл, шуудан, харилцаа холбоо, технологийн газрын дэд дарга Ж.Бат-Эрдэнэ, мөн газрын хэлтсийн дарга А.Мөнхбат, мэргэжилтэн Н.Цэвээндарь болон УИХ-ын Аюулгүй байдал, гадаад бодлогын байнгын хорооны зөвлөх Ч.Чулуунбат, референт П.Туяа, Г.Нандинцэцэг нарын бүрэлдэхүүнтэй ажлын хэсэг байлцав.

Протоколд нэгдэн орсныг соёрхон батлах тухай асуудлаар Сангийн сайд С.Баярцогт товч танилцуулга хийв.

Танилцуулгатай холбогдуулан УИХ-ын гишүүн Р.Гончигдорж, Н.Энхболд, З.Энхболд нарын асуусан асуултад С.Баттөмөр, Н.Цэвээндарь, Ж.Бат-Эрдэнэ нар  хариулж, тайлбар хийв.

Хэлэлцэж буй асуудалтай холбогдуулан УИХ-ын гишүүн Р.Гончигдорж, Р.Амаржаргал, Н.Энхболд, Д.Одбаяр,  Э.Мөнх-Очир, З.Энхболд нар санал хэлэв.

З.Энхболд: -Дэлхийн шуудан холбооны дүрмийн 8 дугаар нэмэлт протоколд нэгдэн орсонтой холбогдуулан Протоколд нэгдэн орсныг соёрхон батлах тухай асуудлыг зөв, зүйтэй болгон оруулж ирэх гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Хуралдаан 18 цаг 30 минутад өндөрлөв.

Тэмдэглэлтэй танилцсан:

АЮУЛГҮЙ БАЙДАЛ, ГАДААД БОДЛОГЫН
БАЙНГЫН ХОРООНЫ ДАРГА
З.ЭНХБОЛД

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ
Б.БАТГЭРЭЛ

УИХ-ЫН 2009 ОНЫ ХАВРЫН ЭЭЛЖИТ ЧУУЛГАНЫ

АЮУЛГҮЙ БАЙДАЛ, ГАДААД БОДЛОГЫН БАЙНГЫН
ХОРООНЫ 6 ДУГААР САРЫН 30-НЫ ӨДРИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 16 цаг 30 минутад эхлэв.

З.Энхболд: -Өнөөдрийн хуралдаанаар хэлэлцэх асуудлыг танилцуулъя.

1.Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төсөл /хоёр дахь хэлэлцүүлэг/ 

2.Кувейт улсын нийслэл Эль-Кувейт хотод Монгол Улсын Элчин сайдын яам нээн ажиллуулах тухай УИХ-ын тогтоолын төсөл /хэлэлцэх эсэх/

3.Дэлхийн шуудан холбооны дүрмийн 8 дугаар нэмэлт протоколд нэгдэн орсонтой холбогдуулан Протоколд нэгдэн орохыг соёрхон батлах тухай /зөвшилцөх/

4.Гаалийн хамтын ажиллагааны Зөвлөл байгуулах тухай 1952 оны Конвенцид 2007 оны 6 дугаар сарын 30-ны өдөр оруулсан нэмэлт, өөрчлөлтийг соёрхон батлах тухай /зөвшилцөх/

5.Хоёр мэдээлэл байгаа. Дорнод аймгийн Дашбалбар, Гурванзагал сумын нутаг дахь 128 км төмөр замын эзэмшил, ашиглалтын талаарх Төрийн өмчийн хорооны мэдээллийг сонсоно.

6.Ураны тусгай зөвшөөрөл эзэмшиж буй зарим аж ахуйн нэгжийн үйл ажиллагаанд Улсын мэргэжлийн хяналтын ерөнхий газраас хийсэн шалгалтын дүнгийн талаарх мэдээллийг сонсоно. Ийм 6 асуудлыг хэлэлцэхээр төлөвлөсөн байна.

5, 6 дугаар асуудлын материалыг гишүүдэд тарааж өгье.

Хэлэлцэх асуудал дээр саналтай гишүүд байна уу?

Хэлэлцэх асуудлаа баталъя.

-Батлав.

Хэлэлцэх асуудалдаа оръё.

Сангийн яамныхан Эдийн засгийн байнгын хороон дээр байгаа тул дараагийн асуудлаа ярья.

Нэг. Кувейт улсын нийслэл Эль-Кувейт хотод Монгол Улсын Элчин сайдын яам нээн ажиллуулах тухай УИХ-ын тогтоолын төслийг хэлэлцэх эсэх.

Ажлын хэсгийг танилцуулъя.

С.Батболд -Гадаад харилцааны яамны сайд 

Б.Одонжил –Гадаад харилцааны яамны Америк, Ойрхи Дорнод, Африкийн газрын захирал

Б.Баярсайхан –мөн яамны Төрийн захиргаа, удирдлагын газрын захирал

Б.Барбаатар -мөн яамны Санхүү, хөрөнгө оруулалтын хэлтсийн дарга
Т.Төгсбилгүүн -мөн яамны Америк, Ойрхи Дорнод, Африкийн газрын гуравдугаар нарийн бичгийн дарга.

Тогтоолын төслийн талаарх танилцуулгыг Засгийн газрын гишүүн, Гадаад харилцааны сайд С.Батболд хийнэ.

С.Батболд: -Баярлалаа. Байнгын хорооны дарга, эрхэм гишүүд ээ. Сүүлийн жилүүдэд Монгол Улсын олон тулгуурт гадаад харилцаа, хамтын ажиллагаа идэвхжин өргөжиж, манай иргэд гадаадад зорчих явдал мэдэгдэхүйц нэмэгдэж байна.

Хилийн чанадад суугаа Дипломат төлөөлөгчийн газруудыг өргөтгөн бэхжүүлэх нь Монгол Улсын гадаад бодлогын үзэл баримтлал, Засгийн газрын 2008 оны Засгийн газрын үйл ажиллагааны хөтөлбөрт тусгагдсан асуудал юм.

Манай улс хилийн чанадад нийт 32 Дипломат төлөөлөгчийн газартай байгаагаас Ойрхи Дорнодын бүс нутагт Элчин сайдын яамгүй /ЭСЯ/ бөгөөд тус улсад хамгийн ойр орших ЭСЯ Умард Африк буюу Египет Улсын Каир булангийн орнуудтай харилцах харилцаанд ахиц гарч, сүүлийн жилүүдэд хамтын ажиллагаа, булангийн З орон Кувейт, Арабын  Нэгдсэн Эмират улс, Катараас манай улсад нийтдээ 93.1 сая ам.долларын зээл, буцалтгүй тусламж үзүүлснээс 70.1 сая ам.долларыг Кувейт, 13 сая ам.долларыг Арабын Нэгдсэн Эмират улс, 10 сая долларыг Катараас авсан байна. Булангийн орнуудтай цаашид харилцаагаа хөгжүүлэх үүднээс булангийн орнууд дотор энэ чиглэлд тэргүүлж байгаа Кувейт улсын нийслэл Эль-Кувейт хотод ЭСЯ нээн ажиллуулах саналыг танилцуулж байна.

Кувейт улсад ЭСЯ нээн ажиллуулах тухай асуудлыг Засгийн газрын хуралдаанаар хэлэлцүүлсэн бөгөөд өмнөх Их Хурлын холбогдох байнгын хороотой зөвшилцсөн байгаа. Улмаар энэ оны тодотгосон төсөвт Кувейт улсад ЭСЯ нээхээр зориулж, 166 мянга 508 мянган ам.доллар батлагдсан боловч энэ төсөв нь ЭСЯ үйл ажиллагаагаа бүрэн явуулахад хангалтгүй бөгөөд бодит зардлын төсвийн талаар мэдээлэл өгөх үүднээс тараагдсан материалд тусгасан болно.

Кувейтын тал манай байр, хангамжийн асуудалд дэмжлэг үзүүлэх боломжтой гэдгээ амаар нэг бус удаа илэрхийлж байсан. Хэрэв манай тал Кувейтэд ЭСЯ-аа нээх тухай шийдвэрээ албан ёсоор гаргаж, “нот”-оор мэдэгдвэл энэ чиглэлд яриа, хэлэлцээгээ эхлүүлж болно гэж Элчин сайд нь бидэнд мэдэгдээд байгаа юм. Энэ дашрамд тодотгоход Кувейтын Засгийн газар Монгол Улсад суурин Элчин сайд бүхий ЭСЯ-аа энэ оны 10 дугаар сард багтаан нээх тухай шийдвэрээ албан ёсоор гаргасан тухайгаа манайд “нот”-оор мэдэгдээд байна. 

Засгийн газрын хуралдаанаас шийдвэрлэсний дагуу уг асуудлыг УИХ-ын Аюулгүй байдал, гадаад бодлогын байнгын хороогоор зөвшилцүүлэхээр өргөн мэдэүүлж байна. Энэ асуудлыг хэлэлцэн холбогдох шийдвэрийг гаргаж өгнө үү. Анхаарал тавьсанд баярлалаа.

З.Энхболд: -Асуулт асуух гишүүд асуултаа асууя.

О.Чулуунбат: -Баярлалаа. Би урьд нь бас Байнгын хороон дээр ийм асуулт асууж байсан юм. Ер нь манайх гадаадад байршуулах ЭСЯ-дуудаа ямар кредитээр байгуулж байгаа вэ? Зарим ЭСЯ-дууд жишээлбэл, эдийн засаг, санхүү, улс төрийн ач холбогдлоороо цааш нь байлгаад байх шаардлагагүй газрууд бас байх шиг байгаа юм. Кувейтыг би бас Ойрхи Дорнодын орнуудын дотроос манайхтай хамгийн сайн харьцаатай. Энд харин ЭСЯ эдийн засаг, санхүүгийн утгаар улс төрийн ач холбогдол авчирч байна гэж би ойлгоод байгаа юм. Харин Каир нь манайд ямар ач холбогдолтой юм бэ?

С.Батболд: -Бид ЭСЯ-ыг нээх асуудлыг үзэхдээ юуны өмнө улс төрийн, эдийн засгийн, нийгмийн гэсэн ийм гурван үндсэн чиглэлээ харж анхаарч, ажиллаж байгаа. Улс төрийн гэдэг нь  ойлгомжтой. Хоёр талын харилцаа, хамтын ажиллагаа. Эдийн засаг гэдэг дээр худалдаа, хөрөнгө оруулах, зээл тусламжийн харилцааны төвшин, түүний боломж. Нийгэм гэдэг дотроо боловсрол, соёл, шинжлэх ухаан, мөн харилцан /иргэдийн/ монгол иргэдийн зорчих, монгол иргэдийн эрх ашигтай холбогдсон асуудлууд дээр цаашдаа анхаарах гэсэн ийм суурь зарчмуудыг харгалзаж байгаа.

Бүс нутгийн онцлогийг харгалзах тэнд төлөөлөл болгон, тухайн бүс нутагтаа бид саяын хэлсэн улс төр, эдийн засаг, нийгэм, бусад хамтын ажиллагааны харилцан ашигтай, манай сонирхолд нийцэж байгаа ийм чиглэлд бид бүс нутгийн чиглэлийг барьж ханган зохион байгуулж байгаа.

Хойд европт бид төлөөлөл байхгүй байсан бол Хойд европын орнуудыг дунд нь Шведэд ЭСЯ байгуулж, Скандиновын орнуудын хүрээнд нэг төлөөлөл бий болгосон байгаа.

Булангийн орнуудтай бол нийтдээ 93 сая ам.долларын тусламж авчихаад байгаа учраас эдийн засгийн үр ашгийн хувьд ч тэр, ер нь цаашдын харилцаа, хамтын ажиллагаанд ач холбогдолтой гэдэг энэ зарчмаар бид булангийн орнуудын төлөөлөл болгож оруулж байгаа юм.

Нөгөө талаас бид нар нэгэнт байгуулагдсан  ЭСЯ-дыг бид хоёр, гурван зарчмаар хадгалж байх шаардлага, нөгөө талаасаа байх эсэхийг нь үзэж байгаа. Гэхдээ бид эдийн засгийн бөгөөд бусад харилцааны ач холбогдлоос нь харгалзаж, орон тоо багасгах, шаардлагатай бол зардлыг багасгах энэ ажлыг нэлээн үе шаттай явуулж, цаашдаа ч гэсэн нэлээн багасгана гэж бодож байгаа.

Тухайн улс орнууд, жишээлбэл, бид улс орнуудыг ач холбогдлоор нь гэхээсээ илүү манай улстай дипломат харилцаатай төдийгүй манай улсад, манай нийслэл хотод ЭСЯ нь ажиллаж байгаа, ЭСЯ-аа харилцан байгуулсан улс орнуудтай бид энэ харилцааны төвшингөө бууруулахгүй байх, хадгалж байх зарчмыг бас барьж байгаа. Мөн түүхэн бөгөөд бусад улс төрийн, Монгол улсын өөрийнх нь олон улс дахь нэр хүнд, бүс нутаг төдийгүй тодорхой олон улсын хамтын ажиллагаа, тэр дотроо бүс нутгийн хамтын ажиллагаа нь бидний байр сууринд түлхэц болж байдаг, суурь болж байдаг газруудад ЭСЯ-аа цаашдаа ч гэсэн байлгах ёстой гэж үзэж байгаа. Энд, Египетийн Каирт цаашдаа байх ёстой гэж бид үзэж байгаа юм.

З.Энхболд: -Нэг асуулт байна. Өмнөх Их Хурлын Аюулгүй байдлын байнгын хороогоор 2008 оны 4 дүгээр сарын 23-нд орсон юм байна. ЭСЯ нээхийг Засгийн газар зөвшөөрсөн юм байна. Одоо гаргах гээд байгаа шийдвэр үүнээс юугаараа ялгаатай юм бэ? Түрүүн зөвшөөрчихсөн юм бол болдоггүй юм уу?

С.Батболд: -УИХ-ын холбогдох байнгын хороодтой өмнө нь Их Хурлаар зөвшилцөөд юу гарчихсан байгаа юм. Гэхдээ энд хоёр асуудал байгаагийн нэг нь энэ батлагдсан төсөв нь тухайн зардлаа бүрэн дүүрэн тооцоогүй байсан болон бусад талаасаа зардал нь хүрэхгүй байгаа юм.

Бидэнд Кувейтын тал энэ зардлын зөрүүн дээр нэмэлт санхүүгийн болон бусад байрны дэмжлэг, түрээсийн дэмжлэг үзүүлнэ гэсэн албан бус яриа байгаа юм. Гэхдээ бид Их Хурлын шийдвэр гарсан энэ төсөв, зардлыг тодотгол хийлгэж дахин ярихгүй бол энэ нь хангалтгүй байгаа юм. Тэгээд энэ дээр бодоход, Р.Амаржаргал гишүүний тодруулж байсан асуудал түүнтэй холбоотой юм болов уу гэж бодож байна.

З.Энхболд: -Өмнөх Их Хурлаар хэлэлцээд 166 мянга 508 ам.доллар зөвшөөрсөн юм байна. Одоо та нар шинэчилж оруулж ирж байгаа чинь 316 мянга 263 ам.доллар байна. Тэгээд бид энэ тогтоолыг гаргаснаараа Төсвийн хуулинд өөрчлөлт оруулж чадахгүй шүү дээ. 3 жил, 5 жил байр үнэгүй гээд байсан чинь, байрны түрээс 92 мянга гээд байж байна. Үнэхээр үнэгүй юм болбол нээхэд болохгүй гэх юм алга. Үнэтэй байх юм бол энэ чинь  150-иад мянган доллар.

С.Батболд: -Энэ дээр бидэнд албан бусаар гэж яриад байна. Яагаад гэвэл баримтад бичгээр буучихсан ийм зүйл байхгүй. Манай Засгийн газрын гишүүн, Байгаль орчны сайд сая  Кувейтэд айлчилсан. Мөн манай талд ч гэсэн Кувейтын талаас албан бусаар мэдэгдэж байсан. Бидэнд байр, хангамжийн асуудал дээр дэмжлэг үзүүлэх бололцоотой гэж хэлж байгаа юм. Гэхдээ бид энэ асуудлыг албан ёсоор ярихын тулд шийдвэрээ гаргуулъя. Шийдвэр гаргуулахдаа дараа, дараагийн асуудлаа бодоод үнэхээр хүрэхгүй болчихвол бид дараагийн төсвийн тодотголоор ярих боломжоо авч үлдэх /гаргаж авч үлдэх/ үүднээс үүнийг бүрэн бүтэн төсөвтэй нь оруулах нь зүйтэй юм. Энэ нь бид энэ төсвийн гаргаснаар хэрэглэхдээ гол нь биш, аль болохоор байр, хангамжийн асуудлын талаар албан ёсны шийдвэр гаргачихвал нөгөө талтайгаа албан ёсоор “нот”оор тавьж байгаад ярих ийм нөхцөл бүрдэнэ гэж оруулж байгаа юм. Тийм учраас энд төсвийг нь бүтэн оруулж байгаа юм.

Хоёрдугаарт, Кувейтын тал маань Монголд суурин ЭСЯ-аа энэ оны 10 дугаар сард багтаан нээнэ гээд шийдвэр өгчихсөн байгаа учраас бид энэ дээр харилцан байх зарчмыг хадгалаад, нөгөө талаасаа /биднийг хийнэ гэж бодож/, бид энэ яриа хэлэлцээр хийхэд дөхөм болно гэж бодож оруулж байгаа юм.

З.Энхболд: -2008 онд орж ирсэн, 2009 онд орж ирж байгаа хоёр зардлын хооронд ялгаа нь ийм байна. Машины мөнгө, томилолтын зардал, тавилга, эд хогшил, компьютер гээд. Урд нь байхгүй, сүүлд шинээр гарсан зардлуудыг би яриад байна. Нийгмийн даатгалын шимтгэл гээд. 

Өмнөх “зөвшөөрөв” гэсэн Мөнхтуяагийн гарын үсэгтэй бичгийг аваачаад үзүүлэхэд болдоггүй юмуу? Манай нээх шийдвэр энэ байна гээд. Нэг ажлаа хоёр хийгээд байгаа юм шиг л харагдаад байна даа.

С.Батболд: -Манай нөхдүүд энэ дээр тайлбар хий дээ.

Б.Барбаатар: -Манай 2009 оны төсөвт Кувейтын ЭСЯ-ыг байгуулахад зарцуулахаар 166.5 мянган долларын төсөв батлагдсан. Энэ төсөвт нийт урсгал зардлыг байгуулагдсанаас хойш зарцуулахад хүрэх юм гэж батлагдсан юм. Энэ дээр хойд тал дээр нийт зардалд шаардагдах хөрөнгө гэдэг дээр бид ЭСЯ байгуулагдсаны дараа үндсэн хөрөнгө оруулалтын шинж чанартай гол хоёр зардал гарах юм гэдгийг гол нь харуулсан юм. Энд машин, тавилга, эд хогшил авахад тодорхой хэмжээний хөрөнгө шаардагдах юм. Энэ нь одоогоор нарийвчилсан судалгааг тухайн орон нутагт нь хийгээгүй байгаа учраас ийм үед төдөн төгрөг оногдоно гэдгийг хэлж чадахгүй байгаа. Тэгээд байгуулагдаад явбал ийм хоёр зардал л нэмэгдэнэ. Бусад нь энэ ондоо хүрчихнэ гэж үзэж байгаа юм.

З.Энхболд: -Бидэнд төсвийн мөнгө шийдэх эрх байхгүй шүү дээ.

Б.Барбаатар: -Ер нь хуучнаар нь явахад урсгал зардал хүрнэ. Хөрөнгө оруулалтын шинж чанартай хоёр зардал гарах байдал бий гэж үзэж байгаа юм.

З.Энхболд: -Одоо 2009 оны зардал /яагаа ч үгүй байгаа юм байна шүү дээ/ огт зарцуулагдаагүй.

С.Батболд: -Энэ бол 2009 оны зардалд хүрнэ. Бид ер нь хугацаагаа товлооч үгүй байна. Яагаад гэвэл бид шийдвэр гараагүй байгаа учраас, нэгд. Хоёрдугаарт, энэ шийдвэрүүд гараад албажаад эхэлбэл бид судалгааны баг явуулаад, тэнд юмаа үзүүлээд ирсээр байтал 4 дүгээр улирлаас нааш нээгдэхгүй байх гэж бодож байна. 4 дүгээр улирлаас наана ямар ч боломжгүй гэж бодож байгаа.

Ч.Хүрэлбаатар: -Энэ дээр төсөв яригдаад явчихаж байна. Төсөв энд ямар ч ач холбогдолгүй шүү дээ. Засгийн газар 10 сард төсвийн тодотгол хийх үедээ яригдаад явна уу гэхээс, энд Байнгын хороон дээр яригдсан гэдгээр тэнд ямар нэгэн эрх үүсэхгүй шүү дээ. Тэгээд байгуулагдаад, ажил нь явагдаад, 10 сард төсвийн тодотгол өргөн гэж байгаа. Тэр үед л ярихгүй бол. Одоо энэ ямар ч ач холбогдолгүй яриа болох гээд байна.

З.Энхболд: -Одоо хоёр клонктай тоо оруулж ирчихээд толгой эргүүлээд байгаа юм. Тэгэхээр үүнийг орж ирээгүй гэж үзээд, нээх шийдвэр нь байж байг. Төсөвтөө ердийн журмаараа тусгаад яв. Лав л энэ жил төлөвлөсөн мөнгөө та нар зарцуулж дуусахгүй л юм байна. Хангалттай хүрэх юм байна.

Ангилал шилжүүлэх эрх байгаа бил үү. Яаманд? Урсгал зардлаараа тавилга авах?

Ч.Хүрэлбаатар: -Төсвийн байгууллагын удирдлага, санхүүжилтийн тухай хуулиараа байгаа шүү дээ. Урсгал зардал дотроо. 

З.Энхболд: -Одоо эд нар чинь яам нь нээгдээгүй учраас урсгал зардал зарцуулагдахгүй үлдэж байна. Тэрүүгээр тавилга авч болох уу гэдэг асуудал байна л даа /ширээ, сандал/.

-Бид энэ тоог үзээгүй шүү. Энэ талаар ямар нэгэн шийдвэр гаргахгүй. Зөвхөн оруулж ирсэн тогтоолын төсөл дээр ярья. Энэ өөр шугамаар явах нь.

Энд дахиад өөр хууль яриад байна. Энэ хуулийг өмнө нь Кувейтэд нээхийг зөвшөөрөв гэчихээд одоо байршил тогтоож байгаа гэж байна. Их Хурлын Дэгийн тухай хуулийн 43.5 дээр “гадаад улсад суух бүрэн эрхт төлөөлөгчийн газрын байршил тогтоох тухай асуудлыг энэ зүйлд заасан журмаар хэлэлцэн шийдвэрлэнэ” гээд. Энэ өөр юм байна. Өмнө нь Кувейтэд нээхийг зөвшөөрсөн юм байна. Одоо “Эль-Кувейт гэдэг хотод нээсүгэй” гэсэн ийм л тогтоол байна.

М.Элбэгдорж: -УИХ-ын тухай хуульд зааснаар УИХ-ын бүрэн эрхэд ЭСЯ-ны байршил тогтоох, хаана байршуулах бүрэн эрхэд нь байгаа юм.

Хоёрдугаарт, энэ асуудлыг хэлэлцэн шийдвэрлэхдээ Дэгийн хуулийн 45.3 “гадаадын дипломат төлөөлөгчийн газрын тэргүүнийг томилох, чөлөөлөх” юм нь процедурынхаа хувьд тэр процедуртайгаа адилхан зөвшилцөөд Засгийн газарт эрхийг нь өгөөд, Засгийн газар тооцоо, судалгаа, хамаг юмаа хийгээд. Их Хурлын тогтоолоор ЭСЯ байгуулах тухай тогтоол гарч байж, энэ шийдвэрээ хэрэгжүүлэх нөхцөл нь бүрдэх юм. Өмнө нь ч бусад ЭСЯ-дуудыг байгуулах асуудлыг ингэж шийдэж байсан процедуртай юм.

З.Энхболд: -Энэ ийм юм байна. Түрүүчийн явуулсан нь хуралдааны тэмдэглэлээс Засгийн газар руу хуулж явуулсан юм байна. Их Хурлын тогтоол биш юм байна. Бид Үндсэн хуулийнхаа дагуу Их Хурлын тогтоол гаргах үүрэгтэй юм байна. Түрүүн нь тогтоол гараагүй. Ер нь Кувейтэд ЭСЯ нээхийг Засгийн газарт зөвшөөрөөгүйгээ тэмдэглэл явуулаад, тэр дагуу эд нар ажиллаад, Үндсэн хуульд нийцүүлсэн УИХ-ын тогтоол гаргахаар оруулж ирж байгаа юм байна. Би бас учрыг нь олоогүй явж байсан юм байна.

Асуулт дууссан бол гишүүд саналаа хэлье.

О.Чулуунбат: -Би нэг санал хэлье. Энэ асуудлаар урьд нь зохих шийдвэрүүд гарчихсан юм байна. Бид зогсоож чадахгүй, зогсоох ч сонирхол алга байна. Гэхдээ цаашид бид дараа, дараагийн гадаадад байршуулах ЭСЯ-дуудыг ярьж байхад, миний хэлэх гэж байгаа энэ санааг анхаарч үзэх хэрэгтэй гэсэн үүднээс би протоколд тэмдэглүүлэх зорилгоор хэлээд байгаа юм.

Каирт байгаа ЭСЯ-ыг бид нааш нь байршуулж болохгүй байсан юмуу? Каирыг би сүүлийн 10 жилийг харахад нэг их идэвхтэй улс төр, эдийн засгийн үйл ажиллагаа Египет улстай бөгөөд Каираар дамжуулж бид нар Арабынхантай харьцаад байгаа юм харагдахгүй байгаа юм. Манай улсад орж байгаа өгөөж Каирын ЭСЯ-наас юм харагдахгүй байна.

Кувейт, Катар, Эмират гэдэгтэй манайхан нэлээн идэвхтэй байна. Бидэнд  эдийн засгийн өгөөж байна. Цаашид ялангуяа Засгийн газар нэлээн олон ийм асуудал оруулах байх. Байршлын бүтцүүдийг өөрчлөхийн тулд. Тэгэхээд энэ дээр би дахин асуудлыг байнга тавьж байх учраас энэ дотор нь сэлгээ хийж болохгүй байсан юмуу? Тийм арга байхгүй юу гэсэн санал тавьж байна.

З.Энхболд: -О.Чулуунбат гишүүний ярьж байгаа асуудлаар Гадаад харилцааны яам руу хуралдааны тэмдэглэл явсан байгаа. Ямар асуудал хэлэлцэхэд энэ асуудал босож ирээд, оптимизаци хийгээд миний гарын үсэгтэй бичиг явсан байгаа. Аль улсад нээж, аль улсад хаахыг 10 дугаар сард төсөв орж ирэхэд тодорхой болгоод, тэр бодлогоо танилцуул гэсэн бичиг явчихсан байгаа. Тийм учраас биелэгдсэн гэсэн үг.

Р.Амаржаргал: -Би энэ асуудлыг оруулж ирж байгааг дэмжиж байна. Үүнийг Их Хурал түргэн шуурхай хэлэлцээд, батлаад, дэмжээд өгчих хэрэгтэй байх.Томоор яривал Монгол улс НҮБ-ын гишүүн орнуудад бүгдэд нь ЭСЯ-тай байх ёстой шүү дээ. Мөнгө төгрөг хүрэхгүй гээд элдэв учир шалтгаанаас хамаараад бид бүгдэд нь байлгаж чадахгүй байгаа. Тэр дотроос харвал зохистой байршил гэдэг юм, О.Чулуунбат гишүүний яриад байгаа асуудал гарч ирээд байгаа юм. Бодит байдал маань ийм байгаа учраас бид байгаа эдийн засгийн чадавхидаа тохируулаад ЭСЯ-дуудаа байршуулаад ажиллуулж байгаа ийм учиртай гэж ойлгож байна.

Ийм учраас энэ асуудлыг ямар ч гэсэн түүхэн тодорхой бололцоо олдож байна. Энэ бололцоог ашиглаад Булангийн орнуудад Монголыг төлөөлөөд ажиллах ЭСЯ байх нь зүйтэй гэж үзэж байна. Каирын хувьд Африкт байгаа манай ганц л ЭСЯ шүү дээ. Африк тивийг хариуцсан НҮБайгууллагуудын, бүх л олон улсын байгууллагууд бүгд л тэнд төвлөрчихсөн байдаг. Тийм учраас үндсэндээ Африкийн ертөнц рүү гарах гол хаалга маань Каир л гэж бид харж байгаа шүү дээ. Тэгээд тэрийг бид бодлогын шинж чанартай байлгаж байгаа юм. Тэрнээс өнөө, маргаашдаа мөнгө, төгрөгийн асуудал бодоод байгаа юм биш ээ гэсэн ийм юм хэлье. Яг энэ ЭСЯ-ыг байгуулаад ажил, төрлийг нь явуулахтай холбоотой асуудал бол ЭСЯ байгуулах шийдвэр гаргана гэдэг бол маргааш нь очоод хүн суучихна гэсэн үг бас биш шүү дээ. Шийдвэр гаргана, түүнийг хэрэгжүүлэхийн тулд нэлээн ажил, төрөл болж таарна. Наана, цаана нь элдэв янзын яриа явж байгаа. Хоёр, гурван жилээр бидэнд үл хөдлөх хөрөнгө үнэ төлбөргүй түрээслүүлж, ашиглуулъя гэсэн элдэв ярианууд байгаа тохиолдолд бид тэр бололцоог дээд зэргээр ашиглах ёстой гэж ойлгож байна. Энэ утгаараа энэ жилийн төсөвт суугдчихсан байгаа мөнгө нь нэгэнт байгаа юм чинь тэр хүрээн дотроо үйл ажиллагаа хэрвээ шийдвэр нь гарчихвал явуулаад байж болно. Ирэх жилээс төсөв нь арай өөр болоод, яг ЭСЯ нь байгуулагдах дээрээ хүрээд, ажил нь явах юм бол төсөв нь ч гэсэн өөрөөр яригдах байх. Тийм учраас эрхэм гишүүд энэ асуудлыг анхааралдаа аваад Гадаад харилцааны яам, Засгийн газраас оруулж ирж байгаа энэ саналыг дэмжээч ээ гэж хэлмээр байна.

Э.Мөнх-Очир: -Асуудлыг дэмжиж байна. Өмнө нь байгуулагдсан ЭСЯ-дыг татан буулгаад байх нь оновчтой биш байх гэж бодож байна. Яагаад гэвэл байгаа улс орондоо өөр, өөрийн ач холбогдолтой, цаад утгаараа өгөөжөө өгч байгаа гэж бодож байна.

Миний санал бол түрүүн хэлж байсан жагсаалтад оруулж ирээч гэж байгаа санаа бол Латин Америкийг орхиод байгаа юм. Латин Америкийг орхиод байгаагийн асуудал бол өнгөрсөн ганц, хоёр уулзалтад ороход Латин Америкийн орнуудын шинэ бий болж байгаа Алианстай болчихсон байгаа. Тэр Алиансыг түшиглээд хийх юм тэнд бас байх шиг байна. Олон дэвшилтэд технологийн асуудлыг өөрсдөө шийдээд байна. Дотор нь юу болж байгааг бид тэр бүр анзаарч харж чадахгүй байгаад байх шиг байна. Тийм учраас Кубын асуудлыг татан буулгахдаа биш, ер нь Куба ганцаараа тэндээ байх нь биш, бүр урагшаа нээх нь шаардлагатай юм болов уу. Ялангуяа би харахдаа Чили рүү байвал зүгээр юм болов уу. Манайх шиг бас л ийм том ордуудтай ажиллаж байгаа, зэстэй ажиллаж байгаа орон. Судална гэхээр Чили явсан сураг байдаг юм /манайхан/. Тэнд байнгын ажиллагаагаа ийм газрууд байх нь зүйтэй юм болов уу гэж бодож байна. Энэ дээр бид мөнгө, төгрөг гэж яриад байж болохгүй л дээ.  

Ер нь бидэнд ашигтай хувилбар ямар байна, олон түнштэй болох тусмаа л сайн байх болов уу гэж би хувьдаа боддог юм. Нэн ялангуяа Латин Америкийн орнууд, Чилийг бодож байгаа ч ээ. Тэгээд жагсаалт дээр судалгаа болгоод оруулж ирвэл сайн байна.

З.Энхболд: -Гишүүд саналаа хэлж дууслаа. Саналын томъёолол хэлье.

Кувейт улсын нийслэл Эль-Кувейт хотод Монгол Улсын ЭСЯ нээн ажиллуулах тухай УИХ-ын тогтоолын төслийг чуулганы нэгдсэн хуралдаанаар хэлэлцье гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Байнгын хорооноос гаргасан санал, дүгнэлтийг УИХ-ын гишүүн Н.Энхболд УИХ-ын чуулганы нэгдсэн хуралдаанд танилцуулахаар тогтов.

/Та нар ажлын хэсэгтээ тааруулж, хэлэлцэх асуудлын дарааллыг хийж байгаач. Хүмүүст чирэгдэл учруулахгүйн үүднээс/.

Хоёр. Монгол Улсыг хөгжүүлэх сангийн 2009 оны Төсвийн тухай хуульд нэмэлт, өөрчлөлт оруулах тухай хуулийн төслийн хоёр дахь хэлэлцүүлэг.
Ажлын хэсэгт:

С.Баярцогт –Сангийн сайд

С.Батболд –Гадаад харилцааны сайд

Ц.Амгаланбаяр –Онцгой байдлын ерөнхий газрын дарга
Баттөр –Сангийн яамны Төрийн нарийн бичгийн дарга
Б.Ганбат –Орлогын хэлтсийн дарга

Нарангэрэл –Нэгтгэлийн хэлтсийн дарга

Энд илтгэл байхгүй. Хуулийн төсөлтэй холбогдуулж УИХ-ын гишүүд асуулт асууж, хариулт авъя. /Асуудлаасаа халихгүйгээр манай Байнгын хорооны чиглэлээр/.

Я.Батсуурь: -Энэ олон төслүүд үүнтэй холбогдож хийгдэх боломж бий юу? Тэгвэл энэ чинь эдийн засгийн хямралтай үед бас энэ жилдээ хэмнээд, дараа жил олгох байдлаар шийдвэрлэж болох уу?

С.Баярцогт: -47 дугаар тогтоолтой холбоотой асуудлын нэгдүгээр хэлэлцүүлгийг өнөөдөр Төсвийн байнгын хороо, Эдийн засгийн байнгын хороогоор хэлэлцэгдээд, зарчмын зөрүүтэй 4 санал гарч дэмжигдээд нэгдүгээр хэлэлцүүлгээр нь баталъя гээд орчихсон байгаа.

З.Энхболд: -Юу гэсэн үг вэ?

С.Баярцогт: -Энэ бол Монгол Улсыг хөгжүүлэх сангийн төсвийн тодотгол шүү дээ /зөвхөн/. 47 дугаар тогтоол бол улсын төсвийн хөрөнгөөр эргэн төлөгдөх нөхцөлтэйгээр хийгдэх ажлуудын жагсаалт байгаа юм. Тэрний зарчим бол мэдээж хэрэг, улсын төсөвтэй шууд холбогдож байгаа. Хамгийн гол нь санхүүжилт нь хийж дууссаны дараа 3 жил үргэлжилдэг байсан бол одоо хийж байх явцад нь 50 хувийг нь өгдөг, 50 хувийг хийсэн нөхцөлд 50 хувийг өгнө, дууссаны дараа 45 хувийг өгнө, баталгаат хугацаа дууссаны дараа 5 хувийг нь өгнө гэсэн ийм зарчмын зөрүүтэй саналаар олонхи болоод шийдэгдчихсэн.

Дээр нь тухайн төсөл, арга хэмжээг барилга, байгууламжийн эдийн засгийн үр өгөөж, ач холбогдол, ашигт малтмалын орд газруудыг дэд бүтэцтэй уялдуулж өгнө гэж байгаа юм. Мөн хугацаа, өртөг хоёрыг тухайн тендер зарлах үед нь дахин тодруулж өөрчилнө гэдэг эрхийг өгч байгаа. Энэ үйл ажиллагаануудыг явуулахын тулд баталгаа шаардагдана. Тэнд Засгийн газар өрийн бичиг вексель гаргах замаар энэ баталгааг хангах ёстой гэсэн ийм л зарчмын зөрүүтэй саналууд орсон.

Я.Батсуурь: -Эрчим хүч, зам, барилгын олон төслүүд байна шүү дээ. Эдгээрийг 47 дугаар тогтоолын дагуу дараа төлөгдөх нөхцөлөөр хийнэ биз дээ, хэдийг нь тэгж хийх вэ гэсэн утгаар асуусан юм.

С.Баярцогт: -Энэ дотор байгаа жагсаалт дотор бол зөвхөн Монгол Улсыг хөгжүүлэх сангийн хөрөнгөөр хийгдэх жагсаалт л байгаа. Дараа төлөгдөх нөхцөлөөр төлөгдөх нөхцөлөөр жагсаасан жагсаалт бол 46 объект байгаа. 

Я.Батсуурь: -Эдгээр нь орохгүй юу?

С.Баярцогт: -Орохгүй. Зам, тээвэр дээр 33, эрчим хүч дээр 13 объектын жагсаалт гарчихсан байгаа.

Я.Батсуурь: -Сангийн яамны ажилчдын 60 айлын орон сууцны барилга гэсэн байна. Энэ чинь яам ажилчиддаа орон сууц барьдаг юм хаанаас гарсан юм бэ? Сүүлийн жилүүдэд тийм юм хийгдэхгүй байгаа шүү дээ. Эсвэл Сангийн яам давуу эрх эдлээд байна уу? Бусад яам тийм эрх эдлэхгүй байгаа шүү дээ.

С.Баярцогт: -Сангийн яам гэж байхгүй шүү. Сангийн сайдын гэж бичсэн учраас та нар Сангийн яам гэж ойлгоод байх шиг байна. Тэр бол Гаалийн 60 айлын орон сууц юм билээ. Гааль, татвар хоёр дээр л тийм юм уламжлалаар тогтоод. Татвар дээр ч бараг байхгүй юм билээ дээ.

Н.Энхболд: -Наадах чинь болохгүй шүү дээ.

З.Энхболд: -Гааль хичнээн байр барьдаг юм бэ?

Я.Батсуурь: -Хичээн дахин барьдаг юм бэ? Энэ хоёр чинь төсөвт гол юм оруулдаг гэдгээрээ түрүү бариад. Бусад төрийн албан хаагчдыг тэгж болохгүй шүү дээ.


С.Баярцогт: -Я.Батсуурь гишүүний хувьд ийм зүйлийг хэлмээр байна. Энэ бол 2008 онд баригдаад дуусаад, үнийн зөрүүний асуудал яригдаж байгаад, эсвэл гүйцэтгэл нь 80, 90 хувьтай байгаа объектуудын л жагсаалт байгаа юм. Өмнөх Засгийн газрын үед шийдэгдсэн ийм л зүйл байгаа юм.


Одоо орж ирэхээрээ Сангийн сайдын багц дор татвар, гааль хоёр чинь хоёулаа л бичигдэж байгаа юм чинь, тийм асуудал яриад байгаа юм. Үүнтэй холбогдуулаад Байнгын хорооны дарга З.Энхболд гишүүн асуулга тавьчихсан байгаа. Энэ талаар бид дэлгэрэнгүй мэдээлэл өгнө.


О.Чулуунбат: -Монгол Улсыг хөгжүүлэх сангийн бүрдэлт өнөөдөр ямар байдалтай байгаа вэ? Миний ойлгосноор өнгөрсөн жилийн зарим төлбөрүүд нь хийгдээгүй байгаа гэж ойлгоод байгаа.


Хоёр дахь асуулт маань үүнтэй шууд холбоогүй юм. Сангийн яам, Засгийн газар цаашид зэсийн гэнэтийн ашгийн орлого орж ирвэл Монгол Улсыг хөгжүүлэх сандаа мөнгөө төвлөрүүлж, бүрдүүлэх үү? Эсвэл Сангийн яам маань нийгмийн даатгалын сангаар маш том өртэй явж байгаа шүү дээ. Тэндээ мөнгөө буцаан төвлөрүүлэх нь зүйтэй юмуу?


С.Баярцогт: -Монгол Улсыг хөгжүүлэх сангийн тухай хууль гэдэг хуультай. Биеэ даасан. Орлого нь юунаас бүрдэх вэ гэдгийг заагаад өгчихсөн. Орлого орж ирэхээр үүнийг З хуваагаад, Монгол Улсыг хөгжүүлэх сангийн хүүхэд, гэр бүлийг дэмжих сан, хөрөнгө оруулалт, эрсдлийн сангуудад хувааж хийнэ гээд заачихсан. Одоогийн байдлаар бүрдүүлэлт нь харьцангуй гайгүй байгаа. Үнийн өсөлтөөр 81 тэрбум төгрөгийн орлого орж ирнэ гэж тооцож байгаа. Одоогийн байдлаар эрсдлийн санд 123 тэрбум төгрөг байгаа. Тэрний  49 хувийг нь нефть болон будааны хэлбэрээ, 40 тэрбум нь ТЭС хэлбэрээр, 63 тэрбум төгрөг нь арилжааны банкуудад хадгаламж хэлбэрээр байгаа юм.


З.Энхболд: -Нийгмийн даатгалаа яах вэ гэсэн.


С.Баярцогт: -Нийгмийн даатгал бол ийм юм билээ. Угаасаа нийгмийн даатгал, улсын төсөв хоёр нэг байсаар байгаад, яаж гарч байгааг нь мэдэхгүй гаргасаар байгаад сая /шинэ хууль гаргасан/ шинэ хуулиар 1960 оноос хойш төрсөн хүмүүст нэрийн данс шилжүүлнэ. Тэгээд Засгийн газар тогтоолоор үүрэг авчихсан юм билээ. 2008 оноос эхлэн жил бүр нийгмийн даатгалын санд тодорхой хэмжээний эх үүсвэрийг бий болгож, нэрийн дансыг тодорхой хугацааны дараа биеийг нь даалгана гэсэн. Энэ маань яг хэрэгжүүлж эхлэх үедээ санхүүгийн хямралтай давхацсан учраас бид хэрэгжилтийг түр зуур хойшлуулах нь зүйтэй гэж үзэж байгаа юм. Байдал тийм л байгаа юм. Тэгэхгүй бол, одоо эх үүсвэр байхгүй байгаа нөхцөлд “биелүүлнэ” гээд амлалт авчихаад байгаа юм.


О.Чулуунбат: -Монгол Улсыг хөгжүүлэх сандаа мөнгө төвлөрүүлэх биш, хамгийн түрүүнд тийшээ л бид мөнгөө төлж байх ёстой байхгүй юу. Бид чинь 1991 оноос хойш бүгд энэ татвараа төлөөд явсан улсууд. Бидний бүх мөнгийг төсөв идчихсэн байгаа шүү дээ. Тийм учраас хамгийн түрүүнд, нэгдүгээр өр маань тэр болчихоод байгаа юм. Манай төсвийн. Би бол тэнд мөнгө төлүүлэх ёстой. Бид хэтэрхий цамаан загнаад, тансаглаад байгаа юм. Хөгжүүлэх сан гээд өөр төслүүдэд хөрөнгө оруулалт хийх гээд.


З.Энхболд: -Хуульд өөрчлөлт оруулах саналаа О.Чулуунбат гишүүн гаргаж болно. Хөгжүүлэх сангийн мөнгө нь төдөн хувь нь, төдөн хувийг нь хуулиар байнга явж байдаг.


Ц.Шинэбаяр гишүүн асуултаа асууя.


Ц.Шинэбаяр: -Нэмж тусгах шаардлагатай хөрөнгө оруулалт байна. 3 тэрбум 577.3 сая төгрөг байна. Энэ бүсчилсэн хөгжлийг дэмжих хөрөнгө оруулалт, үйлдвэржилтийг дэмжих хөрөнгө оруулалт гээд байх юм. Үүнийг юу гэж ойлгох вэ?


С.Баярцогт: -Хэвлэлийнхэн байна уу.


З.Энхболд: -Би Сангийн яамнаас бичгээр асуусан юм. Өөрийн чинь багцанд байгаа 1.2 тэрбум төгрөгийн задаргаа нь зөрүү гэхэд 5, 10, 20, 30 сая явж байснаа гэнэт 300, 400 сая болоод явчихаад байгаа юм. Энэ ямар учиртай юм бэ гэж асуугаад байгаа юм. Зөрүү нь 400 сая төгрөг байгаа 60 айлын сууц болохоор жинхэнэ үнэ нь 40 тэрбум төгрөг байна уу, үгүй юу? Тэгж л би бодоод байна шүү дээ. Яагаад зөвхөн зөрүүнд ийм их мөнгө өгдөг юм бэ?


С.Баярцогт: -Энэ талаар З.Энхболд гишүүнээс албан ёсны УИХ-ын гишүүний асуулт авсан. Тэрэнд бичгээр хариулах ёстой. Бичгээр маш богино хугацаанд хариултыг өгнө.  Энэ бол объектын хувьд үнэхээр том объект байгаа, Татварын ерөнхий газрын гээд том байшин байгаа.


З.Энхболд: -Биш ээ. 60 айлын орон сууц.


С.Баярцогт: -60 айлын орон сууц дээр ч гэсэн бид зардал, санхүүжилт, бүх юмыг нь гаргаж өгнө.


Ерөөсөө 2008 оны л үнийн зөрүү байхгүй юу. 2008 он дээрээ л фик нь байсан гэж үзээд байгаа юм билээ. Бүх газар.


З.Энхболд: -Үнийн зөрүүг нь бодохдоо өөрийнхөө багцанд сайн бодож өгөөд, бусдад нь болохоор анх хүссэн мөнгийг нь тавиад явуулчихсан л юм билээ. Тэгээд би Сангийн яамыг хардаад байгаа юм.


Ц.Амгаланбаяр аа, Дундговийн Сайнцагаанаас Дорноговь руу шилжүүлэх юм чинь ажил нь хаанаа явж байна. Үнийн зөрүү нь яагаад ийм их байна вэ? 244 гээд.


Ц.Амгаланбаяр: -Энэ бол Дундговь аймгийн Сайнцагаан суманд байсан шатахууны савуудыг Дорноговь аймгийн Хар айраг руу шилжүүлж, тэнд төмөр зам дагуулж, улсын нөөцийн шатахууны 5 мянган тоннын багтаамжтай нөөцийн салбар байгуулж байгаа юм. Үүнийг энэ компани тендерээрээ шалгараад, уг нь 825 сая төгрөгийн төсөвт өртөгтэй ажил. Яг энэ ажил хийгдэж явж байх үед нь шатахууны үнийн өсөлт явагдаад, зөөж байх үед нь нэлээн асуудал гарсан юм билээ. Уг нь тооцоогоор бол 485 сая төгрөгийн төсөв гаргаж өгсөн юм. Манай дээр хянагдаад, Сангийн яаман дээр хянагдаад 244 сая төгрөгөөр орж ирж байгаа юм.


З.Энхболд: -Хуучныг зөөснөөс шинийг барьсан нь хямдхан байгаагүй юу? Одоо энэ нэмсэн үнээ бодоод үзэхээр.


Ц.Амгаланбаяр: -Энэ 2007 онд ороод батлагдаад 2008 оны төсөвт суучихсан байсан хөрөнгө юм билээ.


З.Энхболд: -Үгүй ээ, одоо үнийг нь бодоод үзэхээр. Эхлээд хямдхан шилжинэ гэж бодож байсан чинь, сүүлдээ үнэ нь нэмэгдээд байна шүү дээ.


Ц.Амгаланбаяр: -Үйл ажиллагаа явагдаад эхэлчихсэн хойно нь үнийн өөрчлөлт, нэмэгдлүүд эхэлчихсэн юм билээ.


З.Энхболд: -Гишүүд саналаа хэлье.


-Алга байна.


Санал байхгүй тул Төсвийн байнгын хороонд санал, дүгнэлт явуулах шаардлагагүй юм байна. Тийм үү? Төслөөр нь дэмжиж байгаа юм байна.


Гишүүдийн гаргасан санал тус бүрээр санал хураалт явуулах гэдэг нь алга болчихлоо. “Дэмжсэн” гэсэн санал, дүгнэлтийг Төсвийн байнгын хороонд хүргүүлэх юм байна. Тэгэхээр хоёрдугаар хэлэлцүүлгийг дэмжиж байна гэсэн саналаар санал хураалт явуулъя.


-100 хувь дэмжлээ. /санал хураалтын дүн бичлэгт ороогүй/


Энэ асуудал дууслаа.


Гурав. Гаалийн хамтын ажиллагааны Зөвлөл байгуулах тухай 1952 оны Конвенцид 2007 оны 6 дугаар сарын 30-ны өдөр оруулсан нэмэлт, өөрчлөлтийг соёрхон батлах тухай зөвшилцөх.


Ажлын хэсгийг танилцуулъя.


С.Баярцогт –Сангийн сайд


Ж.Булгантамир –Сангийн яамны Хууль, эрх зүйн газрын орлогч дарга

Х.Энх-Амгалан –мөн яамны Хууль эрх зүйн газрын мэргэжилтэн

Д.Цэвээнжав –Гаалийн ерөнхий газрын дарга

Л.Дэлгэрбаяр –Гаалийн ерөнхий газрын Гаалийн бодлого, хамтын ажиллагааны хэлтсийн дарга

Конвенци болон түүнд оруулсан нэмэлт, өөрчлөлтийн талаарх танилцуулгыг Сангийн сайд С.Баярцогт хийнэ.


С.Баярцогт: -Аюулгүй байдал, гадаад бодлогын байнгын хорооны гишүүдийн энэ өдрийн амгаланг айлтгая.


Гаалийн хамтын ажиллагааны Зөвлөл байгуулах тухай Конвенцийн танилцуулгыг Та бүхэнд танилцуулъя.


Женев хотод байгуулсан тариф, худалдааны ерөнхий хэлэлцээр, Гаатын зарчмуудын үндсэн дээр Европын эдийн засгийн хамтын ажиллагааны хорооны гишүүн 13 орны Засгийн газрын төлөөлөгчид Европ тивд Гаалийн холбоо байгуулах тухай 1947 оны 9 дүгээр сард Парис хотноо хийсэн мэдэгдэлдээ дурдсан байна. Ийм холбоо байгуулах боломжийг судлах зорилгоор Брюссель хотод судалгааны групп байгуулагдсан бөгөөд энэ групп нь 1950 оны 12 дугаар сарын 15 гэхэд гаалийн хамтын ажиллагааны Зөвлөл байгуулах тухай Конвенцийг боловсруулж дуусгажээ.


Конвенци 1952 оны 11 дүгээр сарын 04-ний өдрөөс эхлэн хүчин төгөлдөр болсон. Гаалийн хамтын ажиллагааны Зөвлөл байгуулагдсанаараа 17 орны гаалийн байгууллагын тэргүүнээр оролцсон Зөвлөлийн анхны чуулган 1953 оны 01 дүгээр сарын 26-нд Брюссель хотноо хуралдсан бөгөөд түүнээс хойш энэ өдрийг Олон улсын гаальчдын өдөр болгон тэмдэглэж иржээ.


Монгол Улс гаалийн хамтын ажиллагааны Зөвлөл байгуулах тухай Конвенцийг хүлээн зөвшөөрснөөр 1991 оны 9 дүгээр сард Гаалийн хамтын ажиллагааны Зөвлөлд нэгдэж, түүний бүрэн эрхт гишүүн болсон.


Гаалийн хамтын ажиллагааны Зөвлөл нь 1994 оноос Дэлхийн гаалийн байгууллага нэртэй болсон бөгөөд одоо 174 орны гаалийн байгууллагыг нэгтгэсэн Засгийн газар хоорондын олон улсын нэр хүндтэй байгууллага болсон байна. Монгол улс Дэлхийн гаалийн байгууллагын гишүүн орон болсноор уг байгууллагын тулгуур Конвенциуд болох барааг кодлох,тодорхойлох тухай Конвенцийг 1993 онд, барааг түр хугацаагаар нэвтрүүлэх тухай Станбулын Конвенцийг 2002 онд, Гаалийн горимыг хялбарчлах, уялдуулах тухай Кётогийн Конвенцийг 2006 онд тус, тус хүлээн зөвшөөрсөн.


Дэлхийн гаалийн байгууллагын Зөвлөлийн 2006 оны 6 дугаар сард хуралдуулсан 109, 110 дахь удаагийн чуулганаар гаалийн хамтын ажиллагааны  Зөвлөл байгуулах тухай Конвенцид өөрчлөлт оруулж, уг байгууллагад нэгдэх хүсэлтэй гаалийн болон эдийн засгийн холбоодод гишүүн болох эрх олгох заалт оруулсан ба Дэлхийн гаалийн байгууллагаас уг Конвенцид оруулсан өөрчлөлтийг хүлээн зөвшөөрнө үү гэсэн хүсэлтийг улс орнууддаа хүргүүлээд байгаа юм. 


Энэ Конвенцид нэгдэх тухай асуудлыг хэлэлцэн шийдвэрлэж өгөхийг хүсье. Анхаарал тавьсанд баярлалаа.


З.Энхболд: -Асуулттай гишүүд асуултаа асууя.


Н.Энхболд: -Хэдэн улс байгаа вэ?


Д.Цэвээнжав: -Одоогийн байдлаар 21 улс орчихоод байгаа юм. Энэ оных бас байгаа.


З.Энхболд: -Энэ оных хэд юм бол?


Д.Цэвээнжав: -Өнгөрсөн оны чуулганы мэдээлэл одоо энд байхгүй байна. Тэнд саналууд байсан. Өнгөрсөн 7 хоногт манай ээлжит чуулган хуралдсан. Тэрний мэдээ ирээгүй байна. Жилд нэг удаа чуулдаг учраас бөөн, бөөнөөр л ороод явчихдаг.


Н.Энхболд: -Тэгээд удаа, дараа хүргүүлээд байна гэж танилцуулга дээр бичсэн болохоор, яагаад удаа дараа хүргүүлээд, нөгөөдүүл нь элсэхгүй гээд байгаа юм болов уу, тэгэхээр нь дахин, дахин хүргүүлээд байгаа юм болов уу? Одоогоор хэд элсчихээд байгаа юм.


Ер нь манайх ажиглаад байхад мэргэжлийн байгууллагуудынхаа шахалтаар ийм нэмэлт протокол, конвенциудад сүүлийн үед дээгүүр элсээд байгаа юм. Ганц энэ дээр ч биш, ер нь их дээгүүр. Чухам сайн, муу талыг нь бүрэн гүйцэд мэдсэн байна уу, эсвэл манайхан тийм их идэвхтэй үйл ажиллагаа явуулаад байна уу гэдэг талаас нь бодож асуугаад байгаа юм. Энэ жишээгээр гэхэд чинь 170-н хэдээс 20-иод, цаана нь 130-аад орон элсээгүй байхад бид нэлээн дээгүүр байна гэдэг чинь “яаран” гэж хэлж болохоор орохын ач холбогдол нь юу байгаа юм бол. Үүний цаана бидэнд таагүй юм байгаа юм биш биз дээ гэсэн үүднээс асууж байгаа юм. Энэ дээр нэмж хэлэх юм байна уу?


Д.Цэвээнжав: -Энэ дээр тодотгол хийе. Конвенцийн 18 дугаар зүйл дээр өөрчлөлт орж байгаа юм. Энэ өөрчлөлтөөр бол хуучин нэг улс нэг санал өгөх эрхтэй гишүүн байдаг байсан. Одоо энэ өөрчлөлтийг зөвшөөрснөөр эдийн засгийн холбоод бие дааж нэг санал өгөх эрхтэйгээр энэ өөрчлөлт орж байгаа юм. Энд хамгийн эхний ээлжинд Европын холбоо энд гишүүнээр орох саналаа өгчихөөд байгаа юм. Европын холбоог Монгол Улс эхэнд дэмжих асуудал олон талын ач холбогдолтой байгаа юм. Монгол Улсад буцалтгүй тусламж үзүүлж байгаа, хөнгөлөлттэй зээлүүд байгаа. Тийм учраас бид Европын холбоонд Монгол Улс итгэл үзүүлж элсэх нь эдийн засгийн хувьд ач холбогдолтой байна гэсэн дүгнэлт хийсэн юм.


Н.Энхболод: -Европын улсууд чинь тусдаа улсынхаа хувьд нэг, нэг санал өгчихөөд, дээр нь Холбоонд дахиад нэг санал өгнө гэсэн үг үү?


Д.Цэвээнжав: -19 улс маань тус, тусдаа саналаа өгөөд, Холбоо тусдаа бие дааж санал өгсөн ийм. Нэг үгээр хэлбэл, хоёр дахь санал гэсэн үг. Тэр эрхийг нь л Монгол Улс зөвшөөрч байна гэсэн үг.


З.Энхболд: -Д.Цэвээнжав даргын ярьж байгаа юмыг сайн, муу талыг нь бидэнд тодорхой хэлж өгч байвал сайн л байгаа юм. Нэг их яарсан хүн л элсээд байдаг, элсээд байдаг. Хүлээж байгаа үүрэг нь өөрөө элсэж байгаагийнхаа жин. Би жингийн тухай л яриад байгаа юм. Үнэхээр Европын холбоотой ямар нэгэн эерэг юм байдаг бол. Эдийн засгийн хувьд ямар нэгэн юм байхгүй юм байна. тийм үү? Үүрэг хариуцлага хүлээх, гаалийнхаа ажиллагааг тийм болгох шаардлага зэрэг байхгүй юм байна шүү дээ. Зүгээр л хурал хийх нэг санал.


Д.Цэвээнжав: -Байхгүй.


Нэг л заалттай. Урд 8 дугаар зүйл дээр найруулга орж байгаа. Гаалийн буюу эдийн засгийн холбоодын хувьд “Зөвлөлд тусгайлсан заалт боловсруулахыг эс тооцвол” гэсэн найруулга ажлын хэсэг хийсэн.


З.Энхболд: -Өөр асуулттай гишүүд байна уу?


-Алга байна.


Гишүүд санал, дүгнэлтээ хэлье.


Р.Гончигдорж: -Үүнийг дэмжиж байна. Энэ нь угаасаа нэгэнт гаалийн хамтын ажиллагааны Зөвлөл байгуулах Конвенцид нэгдэн орсон улс орны хувьд гаалийн хамтын ажиллагааны Зөвлөл нь тийм юмыг харгалзаж, тэмдэглэж, зөвшөөрч, анхааралдаа авч зөвлөмж болгов гээд хоёр зүйл дээр оруулж байгаа өөрчлөлтүүд нь үйл ажиллагаагаа өргөтгөх, өргөтгөхөд оролцогчдыг оролцох боломжийг нэмэгдүүлэх тийм л заалтууд дээр явж байгаа. Аливаа нэг нэмэлт үүрэг, нэмэлт хүчин зүйл байхгүй. Энд нэгдэн орсон байгууллагынхаа хувьд үүнийг хүлээн зөвшөөрөөд, цаашаа дагалдаж явах ийм шаардлага гарсан байна л гэж үзэж, үүнийг дэмжиж байна. Энд ямар нэгэн байдлаар нэмэлт үүрэг, хариуцлагын тухай асуудал, нарийвчилж яриад байх юм байхгүй юм шиг бодож байна. Тийм учраас дэмжиж байна.


З.Энхболд: -Гишүүд саналаа хэлж дууслаа. Саналын томъёоллоор санал хураалгая.


Гаалийн хамтын ажиллагааны Зөвлөл байгуулах тухай 1952 оны Конвенцид 2007 оны 6 дугаар сарын 30-ны өдөр оруулсан нэмэлт, өөрчлөлтийн төслийг зөвшөөрч, дэмжье гэсэн санал хураалт явуулъя. Дэмжиж байгаа гишүүд гараа өргөе /тоолж байгаа хүн байна уу/.


-100 хувийн саналаар дэмжигдэж байна. /Санал хураалт бичлэгт ороогүй/


Уг асуудлуудыг хэлэлцсэн тухай болон Байнгын хорооноос гаргасан санал, дүгнэлт, хуралдааны тэмдэглэлийг Засгийн газарт хүргүүлнэ. Асуудал хэлэлцэж дууслаа. Ажлын хэсэг явж болно.


Дөрөв. Дэлхийн шуудан холбооны бүрэн эрхт төлөөлөгчдийн ээлжит их хурлаар баталсан Дэлхийн шуудан холбооны дүрмийн 8 дугаар нэмэлт протоколд Монгол Улс нэгдэн орох тухай зөвшилцөх.


Ажлын хэсгийг танилцуулъя.


Б.Долгор –Засгийн газрын Хэрэг эрхлэх газрын дарга


С.Баттөмөр –Гадаад харилцааны яамны Гэрээ, эрх зүйн газрын дарга

Э.Батзориг –Гадаад харилцааны яамны Гэрээ, эрх зүйн газрын атташе

Ж.Бат-Эрдэнэ –Мэдээлэл, шуудан, харилцаа холбоо, технологийн газрын дэд дарга


А.Мөнхбат –Мэдээлэл, шуудан, харилцаа холбоо, технологийн газрын хэлтсийн дарга

Н.Цэвээндарь –Мэдээлэл, шуудан, харилцаа холбоо, технологийн газрын мэргэжилтэн нар ирсэн байна.


Дэлхийн шуудан  холбооны дүрмийн 8 дугаар нэмэлт протоколд Монгол Улс 2008 оны 8 дугаар сард гарын үсэг зурж, нэгдэн орсон боловч Байнгын хороотой зөвшилцөхөөр ирүүлсэн баримт бичгийн талаарх нэмэлт тайлбарыг Сангийн сайд С.Баярцогт хийнэ /Б.Долгор сайд хууль өргөн барьж байгаа учраас хараахан ирээгүй тул Сангийн сайд С.Баярцогт танилцуулав/.


С.Баярцогт: -Гишүүдийн амгаланг дахин эрье. Би тайлбарын талаар нэмэлт мэдээлэл өгье.


Дэлхийн шуудан холбооны 24 дүгээр ээлжит их хурал 2008 оны 7 дугаар сарын 23-ны өдрөөс 8 дугаар сарын 12-ны өдрүүдэд Швейцарь улсын Женев хотноо хуралдсан байна. 


Энэ хуралд Зам тээвэр, аялал жуулчлалын яамны /хуучин нэрээр/ тухайн үед шуудангийн асуудал хариуцаж байсан Төрийн нарийн бичгийн дарга тэргүүтэй төлөөлөгчид оролцсон байна. Төлөөлөгчид хуралд оролцох бүрэн эрхийг Гадаад хэргийн яам /хуучнаар/ олгосон бөгөөд мөн НҮБ-ын Женев дэх төв болон олон улсын бусад байгууллагын дэргэд суугаа байнгын төлөөлөгчдөд хүргүүлсэн байна.


Дээрх бүрэн эрхийн хүрээнд Монгол Улсын төлөөлөгчид Дэлхийн шуудан холбооны дүрэмд орох өөрчлөлт, бусад асуудлын талаар хэлэлцэн шийдвэрлэхэд оролцож, гарын үсэг зурсан байна. 

Тухайн үед УИХ-ын ээлжит сонгууль болохтой холбогдуулан УИХ 2008 оны 4, 5, 6, 7, 8 дугаар саруудад завсарласан байна. Иймд Дэлхийн шуудан холбооны бүрэн эрхт төлөөлөгчдийн ээлжит их хурлаар хэлэлцэж баталсан Дэлхийн шуудан холбооны дүрмийн 8 дугаар нэмэлт протоколыг зөвшилцөж соёрхон батлах асуудлыг шийдвэрлэж өгөхийг хүсье.

Дэлхийн шуудан холбооны дүрмийн нэмэлт протоколын талаарх танилцуулгыг шинэчлэн боловсруулж хавсаргалаа.

-Ер нь гол асуудлыг ингэж тайлбарлаад байгаа юм. Шуудангийн асуудал урьд нь Зам тээвэр, аялал жуулчлалын яаманд байж байгаад шинэ Засгийн газар байгуулагдах хооронд мэдээлэл, харилцаа, холбоо, технологийн газар руу шилжээд, Мэдээлэл, шуудан, харилцаа холбоо, технологийн газар болсон. Энэ хооронд өөрийнх нь яамны харьяанаас гарчихсан учраас энийгээ хуралд нь явсан учраас сэтгэл гаргаж УИХ-д өргөн барьж хэлэлцүүлээгүй удсаар байгаад, цаг хугацааны хувьд хийдэл гараад удсан гэсэн. Гол агуулга нь тэр нь дээр л байгаа юм байна.

З.Энхболд: -Түрүүчийн Байнгын хорооны хурал дээр энэ асуудал буцсан. Тэгээд ирүүлж байгаа нэмэлт тайлбар нь УИХ-ыг гүтгэсэн хэрэг болсон байна. 2008 оны 4, 5, 6, 7, 8 дугаар саруудад УИХ-ыг ажиллаагүй гэсэн байна. УИХ-ын хаврын чуулган 4 дүгээр  сарын 07-наас 6 дугаар сарын 07 хүртэл хуралдсан юм байна. 7 дугаар сарын 22-нд хаагдсан байна, анхдугаар чуулган 9 дүгээр сард бас хуралдаж байсан юм байна. Тэгэхээр энэ бол буруу тайлбар байна.

Хоёрдугаарт эдний яам хариуцаж байгаад, одоо агентлаг хариуцсан. Энэ хооронд, 2003 оны 10 дугаар сарын 22-ны өдрийн Байнгын хорооны хуралдаанаар яг энэ дүрэм дээр Д.Лүндээжанцан гишүүн шүүмжлэл хэлсэн байна. Урд талын юмыг та нар гарын үсэг зурчихаад ирж байгаа.  20 жилийн дараа батлуулсан байна гэж байна. 1984 онд батламжилсангүй өдий хүрсэн байна, шалтгаан нь юу байсан байна вэ? Ц.Цэнгэл гишүүн Төрийн нарийн бичгийн дарга байсан байна, Цэнгэлд үүрэг өгч байсан юм байна /1983 онд/. 2006 онд энэ байдал мөн давтагдсан.

2003 онд Байнгын хорооны дарга Д.Лүндээжанцан ийм даалгавар өгч байсан байна. “Цаг хугацаа алдсан байна, Шуудан холбооны асуудал эрхэлсэн байгууллага, хүмүүс ач холбогдол өгөхгүй урсгалаар явж байгаад 2000 онтой золгосон байна. 2001, 2002 онд багтаах боломж байсан. Одоо сүүлийн удаа зөвшөөрөөд, санал хураагаад, нөхөж зөвшөөрөөд явъя” гэсэн байна.

2006 онд мөн Аюулгүй байдал, гадаад бодлогын байнгын хорооны хурлаар Р.Амаржаргал гишүүн үг хэлж байсан байна, Хэрэг эрхлэх газрын дарга Батболд танилцуулж байсан байна.

Мөн 23 дугаар их хурлын 7 дугаар потоколоор Холбооны дүрэмд оруулсан өөрчлөлтийг түрүүлж гарын үсэг зурчихаад зөвшөөрөл авалгүй явчихаад, бас дахин баталж өгч байсан байна / хойноос нь нөхөж/. Одоо 2009 онд дахин давтагдаж байна, 8 дахь нэмэлтээрээ.

Ж.Бат-Эрдэнэ ээ, чи яамандаа шуудангаа хариуцдаг байсан билүү? Одоо яагаад ингээд хууль зөрчөөд байдаг юм байна. Шуудангийн хэлэлцээрийн протокол гурван удаа зөрчиж байна шүү дээ.

Р.Гончигдорж: -Би нэмээд асуучихъя. Жишээлбэл, төлөөлөгчид ямар нэгэн хуралд оролцохдоо, хуралдаан дээр асуудал шийдвэрлээд, шийдвэрлэхдээ тодорхой асуудал тэдний шийдэл болж гарч ирлээ. Энэ гарч ирсэн шийдэлд тухайн орон өөрөө нэгдэж орох уу, үгүй юу гэдэг нь дараа нь тавигдаж, тэгээд тэр тавигдах процесс нь үргэлжилж байгаад улс орноо нэгдэн орлоо гээд соёрхон батлах юм бол тэр төлөөлөгчдийн хамтарч оролцож баталсан тэр дүрэм нь Монгол Улсын олон улсын гэрээ болох ийм практик байна уу, үгүй юу? Ердийн хурлууд дээр гэнэтхэн л тэгдэг шүү дээ. Ерөөсөө ийм юмыг ингэж өөрчилье гээд санал гаргаад, тэр дээрээ хуралдаад, ийм өөрчлөлт орлоо гээд. Энэ бол нэг утга.

Нэг нь тухайн баримт бичгийг бий болгох, асуудалд оролцох. Дараа нь тухайн баримт бичгээр нотлогдож байгаа гэрээ, эрхийн үүрэг нь нэгдэж орох гэсэн ийм процедур байна уу, үгүй юу? Удаа дараа зөрчигдөөд байгаа нь Шуудан холбооныхон дүрмээ өөрчлөх хурлуудаа гэнэтхэн хийж байгаад л тэр үедээ ийм өөрчлөлтүүд орчихдог. Дараа нь улсууд нь эргэж энэ рүүгээ нэгдэж орох, зөвшөөрөх процесс нь явагдаж байна уу? Эсвэл бүрэн эрхт төлөөлөгчдийг нь ерөөсөө гарын үсэг зурсан бол тухайн оронд нэгдэн орсноор тооцогддог ийм юм.

Ийм жижиг ньюанслалын юм дандаа байсан учраас ийм юм гараад байдаг юм биш байгаа. Би эерэг талаас нь дөхөх гэж байна шүү дээ. /Гадаад харилцааны Гэрээ, эрхийн хүмүүс/ Ийм практик олон улсын байгууллагуудад байна уу, үгүй юу. Байгаа бол зөвхөн үүгээр ч тогтохгүй бүр их ч байж болохоор байгаа юм.

З.Энхболд: -Баттөмөр хариулъя.

С.Баттөмөр: -Саяын асуултад хариулъя. Олон улсын гэрээний хуулинд /манай улсын 1993 онд батлагдсан/ олон улсын гэрээ, яг өнөөдөр нэмэлт, өөрчлөлт оруулж байгаа, Дэлхийн шуудан холбооны дүрэм ч гэсэн адилхан. Энэ бол олон улсын гэрээ гэдэг баримт бичиг. Энд ямар нэгэн хэмжээнд гарын үсэг зурж соёрхон батална гэдэг бол олон улсын гэрээний дагуу эхэлж зөвшилцөөд, дараа соёрхон батлагдах гэрээ /баримт бичиг/. Бидний Гадаад яамнаас олон улсын хуралд ийм төлөөлөгчид Монгол Улсын  Засгийн газрыг төлөөлөн оролцоно гэдэг эрхийн үнэмлэх бол, энэ нь зөвхөн хурлын үйл ажиллагаанд оролцох, хурал дээр ямар нэгэн асуудлаар санал хураах юм бол тэнд оролцох ийм л эрхийг олгож байгаа. Санал хураахад оролцох. Тэрнээс төгсгөлийн баримт бичиг гараад, энэ нь олон улсын гэрээ болоод дараа соёрхон батлагдах бол энэ тусдаа. Гарын үсэг зурагдах эрхийн үнэмлэх тусдаа олгогдоно.Ингээд  бид Мэдээлэл, технологийн хүмүүстэй өнгөрсөн 7 хоногт уулзаж, ямар проблем яагаад үүссэн гэдгийг эхнээс нь бид мэдсэн л дээ. Тэгэхээр бидний Гадаад явдлын яамнаас олон улсын хуралд оролцох, чуулганд оролцох эрхийн үнэмлэхийг ийм, ийм төлөөлөгчид, ийм тэргүүнтэй бүрэлдэхүүнтэй хүмүүс оролцоно гэдэг эрхийн үнэмлэхийг энэ дотор гарын үсэг зурах эрх багтсан гэсэн ойлголтоор зурсан гэсэн ийм мэдээлэл авсан. Тэгэхээр бид “энэ бол олон улсын гэрээний хуулийн дагуу процедурын алдаа байна” гэж хэлсэн.

Р.Гончигдорж: -Зурахгүй байх ёстой байсан юмуу?

С.Баттөмөр: -Тийм. Зурахгүй байх ёстой. Зурах байсан бол тусад нь, явахаасаа өмнө авч болно л доо. Эрхийн үнэмлэх нь тусдаа болоод.

С.Баярцогт: -Засгийн газраар орж байж эрх авах.

С.Баттөмөр: -Ороод, захирамж нь гараад. Тийм.

Р.Гончигдорж: -Тэгэхээр бид жишээлбэл, тэр хуралдаанд нь оролцоод, тэр хуралдаанд оролцсон саналууд.

Одоо энэ чинь концесс ёсоор батлагддаг гэрээнүүд юмуу, юу юм мэдэхгүй байна. Тухайн хуралдаан дээрээ тогтоод, тухайн хуралдаан дээрээ гарын үсэг зурсан гэж ойлгож байгаа шүү дээ. Энэ олонхи, цөөнх ч гэдэг юмуу, 2/3-оор ч гэдэг юмуу ийм байдаг бол тэр хүмүүсийн тэнд оролцож “за” гэж оролцсон оролцолгоог Монгол Улс татаж авч байна гэсэн тийм зүйлийг хийгээд эргэж бид нэгдэн орох асуудлаа шийдэх ийм процесдур биш үү? Өөрөөр хэлбэл, тэнд бий болгосон баримт бичгийг хүчин төгөлдөр бий болгосон, тэрэнд оролцох оролцолгооноос өнөөдөр Монгол татгалзсан юм байна, Монгол бүрэн эрхгүй тул “хүчингүй” гэсэн тийм мэдэгдэл хийгдэж байж, дараа нь бид орох процесс болох юм биш үү.

С.Баттөмөр: -Одоо үүсээд байгаа нөхцөл байдал бол энүүгээр манайх ямар нэгэн үүрэг хүлээгээгүй байгаа. Гарын үсэг зурчихсан нь, манай дотоодын хууль журмыг зөрчсөн байна гэдэг процедурын алдаа хийсэн байна гэж. Бид энэ гарын үсэг зурсан тухайн үед, 2008 онд гарын үсэг зурсан хүн маань манай дотоодын хууль журмын, процедурын алдаатай зурсан байна. Үүнийг бид хүчингүй гэж үзнэ гээд бичиг нот өгөх юм бол, болно. Яг энэ нөхцөл дээр 137 улс гарын үсэг зурсан байгаа. Одоогоор хараахан нэг ч улс соёрхон батлаагүй байна. 191 гишүүн улсаас 137 нь гарын үсэг зурсан. Тэгэхээр энд гарын үсэг зурах асуудал одоо хүртэл нээлттэй гэсэн үг.

Нэгдэн орох асуудлыг хэзээ бид ярих вэ гэхээр улс гарын үсэг зураад, тодорхой тооны нөхцөл заачихсан байгаа л даа. 100 улс орнууд гарын үсэг соёрхон баталбал энэ гэрээ хүчин төгөлдөр болно гэж. Энэ хүчин төгөлдөр болсон өдрөөс хойш улс орнууд гарын үсэг зурахгүй, нэгдэж орно гэж. Тэгэхээр энэ нэмэлт өөрчлөлт бол 137 улс гарын үсэг зурсан болохоос хүчин төгөлдөр болоогүй байгаа юм. 2010 оны 01 дүгээр сарын 01-нээс хүчин төгөлдөр болно гэсэн заалттай юм билээ /10 дугаар зүйл дээр/. Тэгээд энэ дээр заасан нь гарын үсэг зурсан улсууд энэ баримт бичгийг соёрхон батална гэсэн ийм л заалт байгаа /дүрмэндээ/. Тэгэхээр энд хоёр өөр процедур яваад байгаа юм.

З.Энхболд: -Н.Энхболд гишүүн асууя.

Н.Энхболд: -Хангалттай тооны гишүүд нь соёрхон батлахгүй бол энэ угаасаа хүчин төгөлдөр болохгүй юм байна шүү дээ. Тэгж ойлгох уу, зөв үү? 100 улс соёрхон баталж байж хүчин төгөлдөр болно гээд хэлчихлээ. Хугацаа заагаад. Тэр болтол 100 улс соёрхон батлахгүй бол энэ нь хүчин төгөлдөр болж үйлчлэхгүй гэрээ байна гэж ойлгох юмуу?

С.Баттөмөр: -Одоо энэ нэмэлт өөрчлөлтийн протокол бол 2010 оны 01 дүгээр сарын 01-ний өдрөөс хүчин төгөлдөр болно. Тодорхойгүй хугацаагаар үйлчинэ гэсэн, дотроо өөрийнх нь нөхцөл заалт нь ийм юм билээ. Ер нь дүрмээрээ бол ямар ч дэлхийн шуудангийн байгууллагын дүрэм болон үүнээс үүдэн гарах баримт бичгүүдийг гарын үсэг зурсан улс соёрхон батална гэсэн ийм л дүрэмтэй байгаа юм. Тэгэхээр бид нар гарын үсэг зурчихсан, одоо соёрхон батлах процесс нь явагдаж байна л гэсэн үг.

Н.Энхболд: -Зурсан гарын үсэг маань эрхгүй хүн зурчихсан байдаг.

С.Баттөмөр: -Тийм.

З.Энхболд: -Одоо гарын үсэг зурах эрхээ авах гэж яваад байгаа улсууд байхгүй юу. Зурсныхаа дараа нь. Эд нар чинь хууль зөрчсөн гээд байгаа нь энэ. Олон улсын гэрээ байгуулах асуудлаар хэлэлцээр хийх гээд нэгдүгээр үе шат,  гэрээнд гарын үсэг зурах шийдвэр гаргах гээд хоёрдугаар үе шат, дараа нь соёрхон батлах гуравдугаар үе шат байгаа юм. Эд нарыг 2008 оны 7 дугаар сарын 23-наас 8 дугаар сарын 12-ны өдрүүдэд дэлхийн шуудан холбооны хуралд /Гадаад харилцааны яамны үнэмлэх энд байна/, даргаар нь явсан хүн Жадамбын Бат-Эрдэнэ /нөгөө Бат-Эрдэнэ/ төлөөлөгчдийн тэргүүн Төрийн нарийн бичгийн дарга, НҮБ-ын Женев дэх ЭСЯ Болдбаатар, яамны шуудангийн газрын дарга Одгэрэл, Шуудангийн газрын дэд дарга Баатархүү, Харилцаа холбооны зөвлөлдөх хорооны шуудангийн албаны мэргэжилтэн Баярсайхан /юун ч олон хүн явдаг юм бэ дээ/, Монгол шуудангийн албаны дарга Буян, Байнгын хорооны Болормаа гээд өчнөөн олон хүнийг явуулж л дээ. Тэгээд хэлэлцээр хийгээд ир гэсэн чинь гарын үсэг зурчихаад ирсэн хүмүүс байна шүү дээ. 8 дугаар зүйлийн нэг зүйлийг алгасаад явчихсан. 3 жил тутам ийм алдаа гаргадаг энэ яам, энэ агентлагийг одоо яах вэ? 2003, 2006, 2009 он гээд гурван удаа алдаа гаргаж байна. УИХ-ыг завсарласан байсан гэж гүтгэнэ.

Р.Гончигдорж:  -Хэлэлцэх үед нь түүнд нэгдэж орсон улсууд нь хэдэн сарын хугацааны өмнө ирчихсэн байдаг юм бэ? Энэ чинь хурал дээрээ тараагддаг баримт бичиг юмуу, эсвэл хэдэн сарын өмнө, тухайн хуралдаанд оролцох гэж байгаа улсууддаа төсөл болгож илгээгддэг зүйл нь.

З.Энхболд: -Хариулъя.

Н.Цэвээндарь: -Гишүүн орнууддаа 6 сарын өмнө ирдэг юм.

Н.Энхболд: -Яг хурал дээрээ янз бүрийн санал гаргаад хураагдчихсан байхад тэр нь 6 сар байна уу, 2 сар байна уу, 1 өдөр байна уу гэдэг нь утгагүй болчихно л доо. Тэгэхдээ ерөнхийдөө төслөө эхэлж явуулаад, ажиллаж байгаад очоод яг хэлэлцэх явцдаа саналууд гарна шүү дээ. Тэр бол энэ том төлөөлөгчид явдгийн нэг утга нь уг нь тэр газар дээрээ зөвлөлдөө, манайх болох уу, үгүй юу. Бүр болохгүй бол төв рүү ярих явдал их гардаг л даа.

З.Энхболд: -Оюун сайдын гарын үсэгтэй нь “оролцох бүрэн эрх олгосныг” л гэж байгаа юм. Гарын үсэг зурах гэдэг үг байхгүй байгаа юм. Тэгэхээр эд нар чинь өөртөө байгаагүй эрх эдэлчихээд проблем учруулаад байна шүү дээ. Нэг удаа алдаж байгаа бол ойлгож болж байна. 2003 онд алдсан, 2006 онд алдсан, 2009 онд дахиад алдаж байгаа юм. Энэ алдаа хийдэг улсууд, одоо Бат-Эрдэнэ хэвээрээ байгаа юу? Тэр үедээ эрхэлж байсан.

2008 оны 7 дугаар сараас өмнөх бүх юмыг яам хариуцна, хойшхийг нь та нар хариуцах юмуу?

Ж.Бат-Эрдэнэ: -2008 оны 10 сард агентлаг дээр ирсэн шүү дээ. Шудангийн салбар маань.

З.Энхболд: -10 сараас өмнөх, хойшхи хоёр дээр хариуцлагаа хүлээх юм байна. 2008 оны 10 сараас хойшхийг агентлаг хүлээнэ, 10 сараас өмнөхийг нь яам хүлээх юм байна л даа. Бат-Эрдэнэ ажлаа хийж л байна, Болдбаатар элчин сайд ажлаа хийж байгаа юу, Шуудангийн газрын дарга одоо байгаа юу?

Ж.Бат-Эрдэнэ: -Агентлаг дээр байгаа.

З.Энхболд: -Энэ хүмүүс нь хүрээд ирсэн үү.

Ж.Бат-Эрдэнэ: -Хүрээд ирсэн.

З.Энхболд: -Тэгээд л дамжаад явж байдаг юм байна л даа.

/Ц.Цэнгэл гишүүн болчихсон, Ч.Сайханбилэг бас гишүүн болчихсон/

-Одоо бид нар нөхөж батлах эрх байна уу?

Р.Гончигдорж: -Би санал хэлье. Бид зөвшилцөх тухай ойлголт тэртэй тэргүй байхгүй. Нэгэнт бий болгосон баримт бичиг рүү зөвшилцөх, өөрчлөх, тэгье, ингэе гэсэн юм байхгүй. Одоо шууд соёрхон батлах тухай асуудал л. Зөвшилцөх эрхтэйгээр явуулах хэлцлийн тухай ойлголт одоо байхгүй. Нэгэнт 10 дугаар сарын төднөөс гээд баримт бичиг бол хөдөлшгүй баримт бичиг болчихсон. Олон улсын гэрээнд нэгдэн ордог тэр гэрээ өөрөө бэлэн болчихсон байгаа учраас.

Н.Энхболд: -Ер нь ийм прицедент бас бий шүү дээ. Тийм ээ. Баттөмөр өө?

Р.Гончигдорж: -Нэмж биш, одоо шууд соёрхон батлах тухай асуудлаар нь л ярихаас өөр арга байхгүй.

Н.Энхболд: -Анх гэрээ байгуулахад нь гарын үсэг зураагүй, оролцоо ч үгүй. Гэхдээ сүүлд нь судалж үзээд соёрхон батлагддаг тийм тохиолдлууд ч бий шүү дээ.  Нэгдэн орохыг соёрхон батлах. Тийм ээ.

С.Баттөмөр: -Нэгдэх орох гэдгээр хэзээ үүсэх вэ гэхээр 2010 оны 01 дүгээр  сарын 01-нээс хойш л манай хувьд үүсэх гээд байгаа юм.

Р.Амаржаргал: -Р.Гончигдорж гишүүний хэлээд байгаа саналтай санал нийлэхгүй байна. Сайн ч бай, муу ч бай, Монгол улсын хууль, дүрэм гэж байна шүү дээ. Тэгээд л хэдэн төлөөлөгчдийг явуулдаг. Нөгөөдүүл нь оччихоод юун дээр ч юм, гарын үсэг зурчихаад, Монгол улсын Засгийн газрын өмнөөс ч юмуу, хариуцлагагүй юм хүлээчихээд хүрээд ирдэг байж болохгүй л дээ. Тийм юм цаашдаа гарах ёсгүй гэж бодож байна. Урьд нь ийм практик гарч байсныг бид өөгшүүлэх ёсгүй гэж ойлгож байгаа. 

Хуралдаанд оролцох эрх гэдэг бол нэг хэрэг. Гэрээ, хэлэлцээрт гарын үсэг зурах гэдэг нь өөр шүү дээ. Сая Гадаад яамныхан маань өөрсдөө гарцыг нь гаргаж хэлээд байх шиг байна. Би тэр нь зөв юм болов уу гэж бодоод байна. Өөрөөр хэлбэл, бид нар процедурын алдаа гаргасан байна, тийм учрас одоо бид жинхэнэ гарын үсэг зурах эрхээ ийм, ийм хүнд олголоо шүү гэж, ингэж томъёолоод бичгийг явуулаад, нөгөө хүмүүс нь гарын үсгээ зураад явах нь ном, журмын дагуу явах гээд байгаа юм шиг санагдаад байна. Тэд зурчихсан юм, мэдэн будлиад өнгөрчихье. Хэсэг хугацааны дараа соёрхон батлах асуудал нь яригдахаар нь тэр дотор нь ороод явъя гэдэг бол буруу. Яагаад гэвэл энэ хүмүүс маань өөрсдөө Засгийн газраасаа эрх, зөвшөөрөл аваагүй гарын үсэг зурчихсан байгаа хүмүүс байгаа юм. Тэгэхээр процедурын алдаа гаргасан байна гэдгээ хүлээн зөвшөөрөөд, тэр гарын үсэг зурах эрх нь тэртэй тэргүй 10 дугаар сарын 01 хүртэл бид нарт нээлттэй байгаа юм чинь, тэрийг шинээр олгоод, тэр журмынхаа дагуу манай Женевт сууж байгаа нөхдүүд гарын үсгээ зурчихна биз /дахин гарын үсгээ зурна/. Одоо яая гэх вэ дээ.

Өөрөөр хэлбэл, албан ёсоор бид процедурын алдаа гаргасан байна. Тэр маань хүчингүй гэдгээ мэдэгдээд одоо энэ хүн биднийг төлөөлж гарын үсэг албан ёсоор зурах эрхтэй боллоо шүү гэдгээ бид Байнгын хорооноосоо баталгаажуулж өгөх нь зөв байх.

Д.Одбаяр: -Миний санаа саяынхтай ойролцоо. 2010 оны 01 дүгээр сарын 01-нд энэ чинь хүчин төгөлдөр болох нь байна шүү дээ. Тэгэхдээ хичнээн орон, хэн гарын үсэг зурсан нь шалтгаалахгүйгээр ийм ойлголттой байна. Тэгэхээр соёрхон батлах гэдэг маань үүнийг /одоо энэ чинь төслөөрөө явж байгаа/ 2010 оны 01 дүгээр сарын 01-нд хүчин төгөлдөр болоод тэрний дараа нэгдэн орох, соёрхон батлах тухай асуудал яригдах гээд байгаа байхгүй юу.

Одоо гарын үсэг зураад, тодорхой тоонд хүрдэг л дээ. 100 ч гэх шиг, 25 улс.

Р.Гончигдорж: -Тийм болзол байхгүй.

Д.Одбаяр: -Харин тийм болзол байхгүй. Тэгсэн мөртлөө энэ маань тухайн оролцогчдын оролцоогоор 2010 оны 01 дүгээр сарын 01-нд хүчин төгөлдөр болно гэж байна шүү дээ. Ямар нэгэн нөхцөл байхгүй, тодорхойгүй хугацаагаар гэж байгаа юм. Тэгэхээр соёрхон батлах асуудлыг энэ дээр 6 дугаар зүйл дээр нэг өгүүлбэр явж байна. Тийм болохоор соёрхон батлах асуудлыг айхтар, тулгамдсан асуудал биш байна гэж би ойлгоод сууж байна.

З.Энхболд: -Хэзээ нэгэн цагт соёрхон батлах асуудал орж ирнэ шүү дээ.

Н.Энхболд: -Одоо бол соёрхон батлах уу, нэгдэн орох уу гэдэг асуудал бас байж болох нь байна шүү  дээ. Түрүүчийн албан ёсоор зөвшөөрөл аваагүй гарын үсэг зурагдчихжээ. Тийм учраас бид санаачлагчдын нэг биш болж таарах нь. Цаг нь болоод тэр нь автоматаар хүчин төгөлдөр болонгуут нь дараа нэгдэн орох тухай асуудал байж болно. Эсвэл саяын хэлснээр мэдэгдээд, дахин тэнд Болдбаатар зураад ч юмуу ордог тухай асуудал. Тэгээд дахиад соёрхон батлах тухай асуудал байж болох л юм. Процедурын алдаатай учраас бид соёрхон батлахгүй гэж Байнгын хороо үзвэл.

2010 оны 01 дүгээр сарын 01 хүртэл энэ өөрөө хүчин төгөлдөр бичиг баримт биш юм. Сүүлийн үед ийм үг их моод болчихоод байна шүү дээ. “Энэнээс болоод хэнд хохирол учирсан юм бэ” гэдэг. Хууль зөрччихсөн байдаг, гэхдээ хохирол учраагүй учраас гэмгүй гэдэг юм нэлээн газар авах гээд байгаа шүү дээ. Тэр байдлаар хандана гэвэл хүлээж байгаад нэгдэх юмуу, эсвэл тэндээсээ дахин зуруулчихаад батлах ийм л хоёр зам байх шиг байна.

З.Энхболд: -Би бол, асуудал нь хохирол учирсан, учраагүйдээ биш. Үүний оронд мөнгө, төгрөгтэй асуудал байсан бол яах вэ гэсэн асуудал гарч ирээд байгаа юм. Тэгээд дур мэдээд зурчихсан байвал бас толгойг нь илээд явуулах уу, үгүй юу гэдэг. Хууль бол хууль. Нэг л утгатай үйлчлэх ёстой. Бид Р.Гончигдорж гишүүний ярьж байгаагаар явах юм бол Дэгийн тухай хуулийн 28.1, олон улсын .

Р.Гончигдорж: -Би дахиад нэг тодруулъя. Та нар ойлгоогүй, сонин юм яриад байна. Намайг ойлгох гэж оролдоод яриадах.

Хуралдааныг тэгвэл хоёр хэсэг болгох хэрэгтэй. Нэгдүгээрт нь, гарын үсэг зурах эрх олгогдоогүй хүмүүс зурсан тухай асуудлын хариуцлагын асуудал гэвэл үүнийг тусад нь асуудал болгоод, тэнд хариуцлагыг Засгийн газарт үүрэг болгоод. Энэ асуудал тусдаа. Одоо нэгэнт тэр үед, тэр хуралдаан дээр хийгдчихсэн энэ протоколын асуудлаа өөрөөр тусад нь авч үзэх хэрэгтэй. Тусад нь авч үзэхдээ бол би түрүүн Гадаад харилцааны яамнаас асуудаг нь тэр шүү дээ. Нэгэнт эрх өгөгдөөгүй хүмүүс гарын үсэг зурсан юм бол тэрийг бид эрх өгөгдөөгүй хүмүүс гарын үсэг зурсан гэдэг мэдэгдлээ явуулах ёстой. Тэр бол Энхболд даргын түрүүний асуудлыг тавьсан байхад л та нар аль хэдийн өгчихсөн байх ёстой. Өгчихсөн байвал одоо ямар асуудал үүсэх вэ гэхээр энд гарын үсэг зурах эрхийн тухай асуудал ярина. Тийм биз? Гарын үсэг зурах эрхийн тухай өнөөдөр бид энэ тухайгаа ярина.

Хоёрдугаарт, 6 дугаар зүйлийг аваад үзвэл гарын үсэг зурсан орнууд дүрмийг аль болохоор богино хугацаанд соёрхон батална гэсэн ийм үүрэг энэ дээр байгаа юм. Тэгэхээр тэнд зурсан гарын үсэг гэдэг бол соёрхон баталсан гарын үсэг биш байна. Тийм учраас тэднийг соёрхон баталсан юм шиг ойлгож бас болохгүй. Тийм биз? Соёрхон батална гэдэг нь одоогийн процесс болох юм байна. Одоогийн процессыг бас хоёр ялгаж яриад байна шүү дээ. Бид нар нэгэнт гарын үсэг хүчингүй юм, бид гарын үсэг зурах хүмүүс нь ийм хүмүүс юм гээд тэрийг зуруулаад, тэгээд соёрхон баталж байна гэдгээ нотолж дараа нь дахин процедур явагдана. Хэрвээ үүнийг эс үйлдэл хийгээд орхичихвол /нөгөө мэдэгдлээ хийгээд, гарын үсэг зурахгүй хүмүүс зурчихсан мэдэгдлээ хийчихээд/ 2010 оны төдөн сарын төднөөс хойш болчихвол бид дараа нь энэ хүмүүсийн байгуулсан гэрээнд нэгдэн орох тухай асуудлаар ярина.

Нэгдэн орох, соёрхон батлах чинь хоёр өөр зүйл шүү. Тийм учраас бид нар нэгдэн орох асуудал руу ярья гэвэл энэ мэдэгдлээ өгч хаячихаад, 2010 оноос хойш хүчин төгөлдөр болсны дараа Монгол улс нэгдэн орох асуудлаа ярина. Бид нэгдэн ормооргүй байна. Анхны баримт бичигт нь баримт бичгийг байгуулахаас нь эхлүүлээд соёрхон батлагч орон болъё гэвэл бид саяын процедураар л хийх ёстой шүү дээ. Байнгын хороо. Үнэхээр хариуцлага тооцно гэвэл тэр тухайн хүн дээр хариуцлага тооцох тухай асуудал. Энэ бол олон улсын  гэрээ, хэлэлцээр дээр засах ёстой юм гэдэг нь манай төрийн ажил юм. Би төрийн ажил талаас нь үүнийг ингэж хийе гэж ярьж байгаа болохоос биш, энэ төрийн ажил дээр алдаа гаргасан хүмүүс дээр ямар арга хэмжээ, хариуцлага ноогдох вэ гэдэг нь өөр асуудал юм гэж ингэж ялгаж байгаа шүү. Бидний өмнө ийм л зам байна.

Р.Амаржаргал: -Р.Гончигдорж даргын яриад байгаа зөв л дөө. Тэгэхдээ нэг асуудал гараад байна шүү дээ. Соёрхон батлах тухай асуудлыг ярья гэхээр соёрхон батлах эрх чинь үүсэхгүй шүү дээ. Яагаад гэвэл энэ хүмүүс энэ баримт бичигт гарын үсэг зурах эрхгүй байсан хүмүүс юм. Тэгэхээр яах вэ?

Р.Гончигдорж: -Эрхгүй хүмүүс байна гээд.

Р.Амаржаргал: -Харин тийм. Түрүүн би яг тийм санаа хэлсэн шүү дээ.

Р.Гончигдорж: -Би бүр түрүүнд нь хэлсэн шүү дээ.

З.Энхболд: -Нэг санал руу дөхөж байна. Ер нь номоороо яаж явах ёстой байсан юм бэ гэхээр 6 сарын өмнө төсөл ярьж байна шүү дээ. Тэгээд Их Хуралд оруулж ирж, “ийм юмыг зөвшөөрч гарын үсэг зурах эрх олгоно уу” гэдэг асуудал хэлэлцэгдээд “ за тэгвэл, зөвшөөрч байна” гээд хэлэхээр Гадаад яам оролцоод, гарын үсэг зурах эрх, энэ бичиг арай өөрөөр явах нь байна шүү дээ.

/П.Туяа:-Үгүй. Засгийн газар бол зөвхөн бүрэн эрхт төлөөлөгч томилно/

З.Энхболд: -Байнгын хорооны тогтоол гарах юм байна. Байнгын хорооны тогтоол гараад, зөвшилцөөд гарын үсэг зураад ирсний дараа 2010 оны /дотор/ хэзээ ч юм, соёрхон батлах тухай асуудал үүсэх нь байна шүү дээ. Тэгэхээр Байнгын хорооны ажлын албанаас тогтоолын төсөл бэлтгээд гишүүдэд тараасан байгаа. 

“Хуулийн хэрэгжилтийг хангаж, зөрчлийг арилгах тухай” гээд З зүйлтэй.

Р.Амаржаргал гишүүний саналыг энэ тогтоол руу тусгамаар байна. Тэгээд нэг тогтоол гаргаад, Гадаад харилцааны яам процессынхоо дагуу алдаагаа засаад, энэ оруулж ирсэн асуудлыг хэлэлцэхгүй Засгийн газар руу буцаагаад, буруутай хүмүүст арга хэмжээ ав гэдэг Байнгын хорооны тогтоол гаргаад явуулчихъя.

2003 онд нэг өршөөсөн байна, 2006 онд нэг өршөөсөн байна. Одоо больё л доо. Алдаа хийхгүй ажиллаж сур. Засгийн газар алдаа хийсэн хүмүүстээ арга хэмжээ ав.

Д.Одбаяр: -Ийм, ийм зөрчил гарсан байна гээд, өршөөсөн тухай нь байна уу?

З.Энхболд: -Байнгын хорооны протокол дээр байна. Эхнийх дээр нь Д.Лүнджээжанцан дарга тодорхой үүрэг өгөөд явуулсан байна, дараагийнх дээр нь, 2006 оных дээр Р.Амаржаргал гишүүн зэрэг гишүүдийн үг байна. Ийм, ийм алдаа гарсан байна. Энэ алдаагаа зас л гэсэн ийм юм хэлсэн байна. Тэгээд алдаа засагдахгүй гурав дахь удаагаа давтагдаж ирж байна.

Д.Одбаяр: -Гурвууланд нь яг ижил юмуу? Би ойлгохгүй юм.

З.Энхболд: -2003 оных яамны алдаа л даа. Одоо баригдаж байгаа нь Төрийн нарийн бичгийн дарга л байгаа юм. Бусад мэргэжилтнүүд нь байхгүй юм шиг байна.

Байнгын хорооны тогтоолын төсөл дээр саналаа хэлье.

Би Р.Амаржаргал гишүүний саналыг нэмчихмээр байна.

О.Чулуунбат: -Таны өөрийн чинь комендировка нь юу юм бэ?

З.Энхболд: -Алдаагаа засаад, нөхөж гарын үсэг зур. Гарын үсэг зурсны дараа соёрхон батлах тухай хуулийнхаа зөв хэлбэр рүү орох нь байна шүү дээ.

Р.Гончигдорж: -Уучлаарай, Энхболд дарга аа. Одоо бид хуулиа зас, тэр хууль бус үйлдлийг зогсоо гээд яг үүнтэй зэрэгцээд жинхэнэ зөвшилцөх тогтоол бас гарах ёстой болж байгаа юм. Өөрөөр хэлбэл, бид энэ агуулгатай нь танилцчихлаа. Ийм хэмжээнд болох юм байна гээд. Тэгээд бид зөвшилцөх шийдвэрээ одоо гаргаад, энэ шийдвэрийн дагуу шинээр жинхэнэ эрх авсан хүмүүс нь тэнд гарын үсэг зурах ёстой байхгүй юу.

З.Энхболд: -Засгийн газраас орж ирсэн юм чинь зөвшилцөхөөр үү?

П.Туяа: -Тийм.

Р.Гончигдорж: -Тэрний өмнө уул нь тэр гарын үсгээ хүчингүй болгосон л байх ёстой юм.

З.Энхболд: -Тэгвэл хоёр тогтоол гарах нь л дээ. Эхний тогтоол нь гарын үсэг зурсныгаа хүчингүй болгоно. Тэгээд холбогдох хүмүүстээ арга хэмжээ ав гэдэг тогтоол. Хоёр дахь тогтоол нь “зөвшилцсүгэй, гарын үсэг зурах эрх олгосугай” гэсэн хоёр өөр тогтоол байх нь байна шүү дээ.

Д.Одбаяр: -Зөвшилцөнө гэж орж байвал соёрхон батлах болох уу?

Р.Гончигдорж: -Биш, биш. Тэгээд дараа нь соёрхон батлах юмаа.

З.Энхболд: -Зөвшилцье гэж байна.

/Д.Одбаяр: -микрофонгүй ярив/

З.Энхболд: -Нэгдэн орсныг соёрхон батлахыг зөвшилцөх гэсэн нэр томъёо байж болохгүй шүү дээ.

Д.Одбаяр: -Энд чинь тэгж орж ирсэн байна шүү д ээ.

З.Энхболд: - Бид нар зөв болгож батлах хэрэгтэй. Төсөл буруу орж ирж болно шүү дээ. Цаашид Засгийн газар төслөө зөв оруулж ирж байх.

Б.Долгор: -Энэ бол хуулийн статья нь ийм юм. Энэ асуудлыг зөвшилцөхөөр үлдээе.

З.Энхболд: -Ийм юм Засгийн газраас ирсэн юм байна. “Нэгдэн орсныг соёрхон батлах тухай хуулийн төслийг зөвшилцөхөөр ирүүлж байна” гээд. Баахан юм хольчихож л дээ.

Р.Амаржаргал: -Би сая С.Баттөмөрөөс асуулаа. Энэ үнэхээр процедурын хувьд иймэрхүү юмнуудыг Гадаад яам үзэж хараад, тухайн үедээ үүнийгээ шийдчихээд Их Хурал дээр орж ирэхдээ соёрхон батлах тухай асуудлаа л оруулж ирэх ёстой байсан юм. Тэр хэмжээнд нь бүх юмыг цэгцэлчихээд оруулж ирэх ёстой байсан. Яагаад тэгээгүй юм бэ гэсэн чинь Баттөмөр “бид нар үүнийг үзэж харчихаад, буруу юм болсон байна. Тийм учраас асуудлаа татаад авчих гэж холбогдох газарт нь санал оруулсан гэж байна. Энэ холбогдох газар нь татаж авахгүй орж ирсэн байна. Манай яамдын ажлын уялдаа, холбоо чинь иймэрхүү л байна шүү дээ.

Ер нь  олон улсын гэрээ, хэлэлцээртэй холбоотой юм Гадаад харилцааны яамаар л явж байгаа шүү дээ. Тэдний хэлж байгаа юмыг та нар сонсож байх хэрэгтэй шүү дээ. Тэгээд дур, дураараа юм оруулж ирээд лоббидсон маягаар явж байдаг. УИХ-ын гишүүд тэгээд юу болж байгаа юм?

Би ер нь чиний оруулж ирж байгаа асуудлуудыг ажиглаад байхад “но”-той хоёр, гурван асуудал Байнгын хороогоор орж ирж байна шүү, нөхөр минь. Олигтойхон шиг ажлаа хийгээрэй.

З.Энхболд: -Бүр амархан арга бодож олж болж байна. Буцаагаад, Гадаад яам бүх юмыг зөв болгоод, гарцаа Их Хурлаар юу хийлгэмээр байна, тэрийгээ оруулж ирье. Бид одоо ямар тогтоол гаргах вэ гэхээр “Хуулийн хэрэгжилтийг хангаж, зөрчлийг арилгах тухай” гээд урд талын юмуудыг бичээд.

Н.Энхболд: -Протоколоор буцаая гэж үү.

З.Энхболд: -Тогтоолоор буцаахгүй бол протоколоор хүнд арга хэмжээ авч болохгүй.

Б.Долгор: -Татан авах тухай гээд.

З.Энхболд: -Татан авах тухай гэхээр алдаа хийсэн хүмүүс хариуцлагагүй үлдчих гээд байна. Энэ тогтоолд хүнд арга хэмжээ авах тухай байхгүй байх юм.

Ерөнхийдөө олон улсын гэрээгээ дагаж юмаа оруулж ирж бай, бүрдэл агуулгаа нягтлан шалгаж бай, зөвшилцөх, соёрхон батлахын тухайг ол гэсэн ийм тогтоолын төсөл байна. Манай Байнгын хорооны ажлын хэсэг хийсэн юм байна. Би бол “миний  нэр бүхий хүмүүст арга хэмжээ ав, юмаа зөв болгож ир, зөв болгосон үед чинь хэлэлцье” гэсэн тогтоол гаргая гэж бодож байгаа юм.

Д.Одбаяр: -Тэр зөв өө. Гурван удаагийн алдаа гэж байх ёсгүй байхгүй юу.

Н.Энхболд: -Ийм вариант бий л дээ. Засгийн газраас, хууль санаачлагч бол аль ч шатанд татаж авах эрх байгаа. Одоо сууж байгаад ч гэсэн “татаж авъя” гэвэл ийм бололцоо нь нэгдүгээрт байгаа. 

Хоёрдугаарт, Гадаад яам шууд ийм юм давхар орвол “наадах чинь болохгүй” гээд зөвлөөд оруулчихвал хажуугаар нь Их Хурал дээр бичиг явуулчих эрх байгаа шүү дээ. Наад орж байгаа асуудал бол ийм, ийм зөрчилтэй байгаа учраас УИХ-аар энэ асуудлыг хэлэлцэх шаардлагагүй гэж үзэж байна гээд бичээд явуулчихсан байхад бас эрх нь байгаа. Энэ боломжуудаа С.Баттөмөр цааш нь ашиглах хэрэгтэй. Үнэхээр амьдрал дээр яам бүр, байгууллага бүр дур, дураараа олон улсын гэрээ хийгээд явах гээд, “гадаад бодлогын нэг цонх” гэдэг юмаа хийх гэхээр арай том толгойтой хүмүүс энд тэндээс юмаа хийгээд байдаг юм их гардаг юм. Тэгэхээр одоо эндээс зориулж анхааруулахад үнэхээр Гадаад яамны зүгээс олон улсын гэрээ, хэлэлцээрийн хуулийг зөрчсөн ийм юмнууд явж байгаа бол хэлээд, янз бүрийн хүмүүс дураараа загналаа гэхэд,  /хэн ч байж болно, заримдаа сайд нь хүртэл ингээд явуулчих гэдэг/ тэр тохиолдолд давхар юм хэрэглэчихсэн байхад тэрийг нь Байнгын хороо юмуу, Их Хурал аваад хэлэлцээд асуудлыг зогсоодог, буцаадаг ийм юм байж болно шүү дээ.

З.Энхболд: -Олон улсын харилцаан дээр үндсэн байгууллагынхаа саналыг илүү сонсож байхаар байдаг. Гадаад яамны.

Н.Энхболд: -Тэгвэл цаад үндсэн байгууллага нь бид ингээд явуулна гэвэл, “гэхдээ л энэ хуулийг зөрчсөн байна шүү” гэдгийг л заавал хэлж байх.

Э.Мөнх-Очир: -Би яам руу буцаая гэдэг саналыг дэмжиж байна. Яам гарцаа өөрөө олоод, ийм, ийм байдлаар оруулж ирээрэй. Одоо Их Хурлаас үнэхээр яг юу хийлгэх гээд байгаа юм, соёрхон батлуулах асуудлын талын юмнуудаа, өөр асуудлуудын бичиг цаасыг бэлэн болгоод оруулъя.

Нөгөөтэйгүүр, наадах чинь хоёр удаа Байнгын хороогоор орсон юм байна шүү дээ. /Нэг удаа/. Тэгээд Д.Лүндээжанцан даргаар удирдамж гаргуулаад.

З.Энхболд: -Биш, З удаа. Шуудангийн хэлэлцээртэй холбоотой З өөр протокол орсон.

Э.Мөнх-Очир: -Одоо буцааж татна гэсэн ойлголт байхгүй. Наадах чинь ороод ирсэн, хэлэлцээд эхэлсэн асуудал. Хэлэлцээд эхэлсэн нь юу вэ гэхээр өмнө нь З удаа орж ирэхдээ Байнгын хороодуудаад байнга зөвлөмж өгч гаргасан байна. Сануулгатай бүр. Ингэж болохгүй, энийгээ ингэж хий гээд явуулахад эсрэгээр нь тэрийг хуучнаар нь хийгээд яваад байгааг би ойлгохгүй байна. Нэг болохоор энэ дээр хариуцлагын асуудал явах ёстой. Бүр нэрийг нь заах хэрэгтэй/одоо байхгүй болчихсон л доо, хувийн хэрэгт нь тэмдэглэх зэрэг/. Тийм юм байх ёстой. Өнөөдөр танай яаманд байхгүй гэхэд нөгөө яаманд яг энэ шуудангийн асуудал хариуцаад тэр мэргэжилтэн сууж байгаа шүү дээ. Тэгэхээр энэ хүмүүсийг Хэрэг эрхлэх газрын шугамаар бүгдэд нь хариуцлагыг хүргэх хэрэгтэй.

З.Энхболд: -Асуудлаа хэлэлцээд дуусгая гэсэн санал хэлж байгаа юмуу?

Э.Мөнх-Очир: -Тогтоол дээрээ зөвлөмжөө өгөөд, дээр нь хариуцлагаа дүрмээр нь оруулж ирье.

З.Энхболд: -За, тэгье.

Д.Одбаяр: -Би санал өгөхгүй л дээ. Би ураны асуудал сонирхоод суугаад байна. Энэ З удаагийн асуудал болж байгаа юм байна шүү дээ. Тэгээд З.Энхболд даргын даргалж байгаа энэ Байнгын хорооны үед үүнийг нухацтай ярьж байгаа нь сайшаалтай. Урьд нь хоёр, гурван удаа ийм асуудал гаргахад тухайн үеийн Байнгын хороо, тухайн үеийн гишүүд яагаад протоколоор өгсөн үүрэг, даалгаврын биелэлтийг хариуцаагүй, шалгаагүй гээд. Түрүүн бас наргианаар хэлж л байна. Ганц Бат-Эрдэнэ гэдэг нөхөр дээр л яриад байна шүү дээ. Мэргэжилтэн нь хаана байгаа юм. Энийг үүнээс хойш Байнгын хороо ч өөрөө анхаарах ёстой. Тийм учраас протоколоороо олон улсын соёрхон батлах, нэгдэн орох гэрээний асуудалд нямбай хандаж бай гээд, хүний нэр дурдаад яах гэсэн юм бэ? Тэгвэл наана чинь түрүүн дөрөв, таван хүний нэр түрүүн ярьсан шүү дээ. Одоо, хойшдоо анхаарах хэрэгтэй. Их Хурал, Байнгын хороо хүртэл өөрөө хариуцлагаа алдсан юм харагдаж байна. З удаа ийм юм болчихсон. Тэрнийхээ биелэлтийг шаардаагүй. Тэгээд өнөөдөр Бат-Эрдэнэ муу байна гээд. Үүнээс хойш Байнгын хороо бас анхаарах хэрэгтэй шүү дээ. Протоколдоо тэмдэглээд энэ асуудлаа татаж авах талыг юмуу, эсвэл үүргээ өгөх юмуу гэсэн тийм л  санал харагдаад байгаа юм.

Р.Амаржаргал: -Тийшээ чинь очиж гарын үсэг зураад байгаа нь Байнгын хорооны гишүүн биш үү дээ.

Д.Одбаяр: -Анхны тохиолдлоос хойш Байнгын хороо хууль, гаргаж байгаа шийдвэрийн биелэлтэд хяналт шалгалт хийх, Үндсэн хуулиар оногдсон үүргээ биелүүлээгүй байна, УИХ. Тийм юм давхар харагдаж байгаа юм.

Р.Гончигдорж: -Бид одоо яг процедурын алдаагаа дахин давтахгүй гэвэл, хариуцлага тооцох, Засгийн газарт анхааруулах гэдэг хатуу үгтэй өгүүлбэрүүд байх байх. Угаасаа Засгийн газар урьд нь зөвшилцөлгүйгээр гарын үсэг зурсан үйл явдалтай холбогдоод өмнө нь гарын үсэг зурсан зүйлийг хүчин төгөлдөр биш гэсэн тэр мэдэгдлээ тухайн байгууллагад өгөөд. Одоо бид энд гарын үсэг зурах тухай асуудлаа шинээр яриад. Шинээр ярьж байгаа гарын үсэг зурах тухай асуудал чинь өөрөө зөвшилцлийн процесс байхгүй юу. Тэгэхдээ Засгийн газар зөвшилцөх тухай асуудлаа эргэж оруулж ирэх. Тэгэхгүй бол тэнд гарын үсэг зурсан, гарын үсэг нь цаанаа хүчин төгөлдөрөөр ойлголцож байгаа зүйл Монгол улс тэрийг зөвшилцөж байна гэдэг ойлголт чинь инээдмийн юм болно шүү дээ. Тэр процедур хийгдсэний дараа Засгийн газар шинээр гарын үсэг зуруулах гэж байгаа хүмүүсийнхээ бүрэн эрхийг баталгаажуулахын тулд зөвшилцөх гэдэг процессын Байнгын хороо руу оруулж ирэх. Байнгын хороо тэр үед нь үүнийг дэмжиж байна, Байнгын хороогоор зөвшилцлөө гэхээр тэр улсуудаар  гарын үсэг зуруулчих. Гарын үсгээ зуруулсны дараа соёрхон батлах процедураа хийгээд явах арга байхгүй. Өөр юм харахгүй байна. 

Гэхдээ би Гадаад харилцааны яамнаас нэг юм асууя. Би сайн мэдэхгүй л дээ. Vested them with —Full Power and Authority to Participate гээд. Энэ чинь өөрөө гарын үсэг зурах эрхийг нь хамт өгчихсөн зүйл биш үү?

С.Баттөмөр: -Би товчхон хариулъя. Энэ яг эрх өгсөн зүйл биш. Тийм учраас саяын протоколын 6 дугаар зүйлийн 4 дээр байгаа. “Холбооны дүрэм болон дүрмээс бусад баримт бичгүүдийг батлахтай гарын үсэг зурсан бол соёрхон батлах асуудлаа цаашаа батлах асуудлаа дотоодынхоо хууль тогтоомжоор зохицуул” гээд хэлчихсэн байгаа. Энэ батлах гээд баримт бичиг гараад ирлээ гэхэд /янз бүрийн юм хасъя, нэмье гэж байгаад/ консенсус маань өөрийнхөө дотоодын журмаар, эсвэл санал хураагаад баталчихна. Ингээд нэг баримт бичгүүд тусдаа гараад явчихна. Дараа нь энд тухайн улс үүрэг хүлээж, гарын үсэг зурж орох уу, үгүй юу гэдэг нь өөр тусдаа акт. З дахь хэсэг үг. 

Энэ холбооны дүрмээс /энэ баримт бичгээс/ харахад яг энэ журам нь харагдаж байна. Дүрмээс бусад холбооны баримт бичгүүдийг батлахтай гарын үсэг зурсан бол гэж байгаа юм. Батлахтай нэг гарын үсэг зурна уу, консенсус байна уу гэдэг тэр эрхийг нь бид өгчихсөн байгаа юм /оролцох/. Гарын үсэг зурах бүрэн эрх гэдэг нь бас тусдаа. Бланк, үг хэллэг нь хүртэл өөр л дөө. Ийм, ийм юманд шийтгэн олгосугай гэсэн үгтэй. Ийм З процедур явж байгаа юм. Бидний энэ тохиолдол яг З дэс дараалалтай.

1.Баримт бичгээ хурлаараа батлах,

2.Гарын үсэг зурах эрх нь тусдаа, 

3.Дараа нь соёрхон батлах нь тусдаа. Хэрвээ гарын үсэг зурах процедур, бүх юм нь, тоо нь гүйцээд хүчин төгөлдөр болчихсон бол тэрнээс хойш гарын үсэг зурах нь асуудал байхгүй, нэгдэн орох асуудал. Тийм л юм.

Р.Гончигдорж: -Цаад байгууллага нь Монгол улсыг гарын үсгээ зурчихсан гэж ойлгодог юмуу, гарын үсгээ зураагүй гэж ойлгодог юмуу? Асуудал энэ дээр байна шүү дээ. Таны хэлдгээр хуралдаанд оролцож байж, хуралдаан дээр баримт бичгээ гар өргөдөг юмуу, баталчихаж. Баримт бичиг бий болчихсон байна. Энэнд нь бүрэн эрхээр нь оролцуулж. Тэр орсон улсуудын зурсан гарын үсэг гэдгийг саяын статустай гарын үсэг гэж үздэг юмуу, хуралдаанд оролцогч нар гар өргөж батална гэдэг юмуу, гарын үсэг зурж батална гэдэг юмуу. Тэр процедурын алинаар нь ойлгодог юм бэ? Цаад олон улсын юу гэж ойлгодог юм бэ?

С.Баттөмөр: -Цаад олон улсын байгууллага гарын үсэг зурах тусад нь үнэмлэх шаардах ёстой. Хуралд оролцох, санал хураах эрхийг чинь бас асууна. Бүрэн эрхийг бүртгэдэг хороотой, газартай. Тэр бүртгээд дараа нь баримт чинь батлагдлаа шүү. Тэр өрөөнд очоод тэр зурна, энэ өдрөөс нээлттэй шүү гэхээр дахиад эрхийн үнэмлэхээ үзүүлээд гарын үсэг зурах ёстой. Мандат. Тэгээд  дараа нь соёрхон батлах тухай асуудал гарч ирнэ.

Р.Гончигдорж: -Тэгээд манайхыг зурсан гэж үздэг юмуу, зураагүй гэж үздэг юмуу?

С.Баттөмөр: -Одоо тэр эрхийн үнэмлэхийг шаардаагүй байгаа юм. Би үүнийг зурчихсан гэдэг нь харагдаад, бүртгэл дотор явж байна л даа. Интернет рүү орохоор 137 улс гээд Монгол улс зурсан гэдэг дээр явж байгаа юм.

З.Энхболд: -Ч.Хүрэлбаатар гишүүн саналаа хэлье.

Ч.Хүрэлбаатар: -Засгийн газар хууль зөрчөөд хийчихсэн зүйлийг оруулж ирээд Их Хурал түүнийг батал гэж байгаа юм. Одоо бид Р.Гончигдорж гишүүний хэлж байгаагаар арга саамыг нь олж байгаад баталчихвал, хууль зөрчсөн юмыг бид улам л өөгшүүлээд байгаа юм. Тийм учраас Засгийн газрын хууль зөрчсөн зүйлийг уг нь УИХ-ын Тамгын газар нягталж үзээд, өргөн барьсан ч гэсэн буцаагаад өгчихдөг байх ёстой юм. “Уучлаарай, ийм юман дээр алдаа гаргасан байна. Алдаагаа та нар зас” гээд. Тэгэхээр Засгийн газар нь юу ч хамаагүй өргөдөг, бид нар тэр дээр нь тал, талаас мэргэн ухаан гаргаж байгаад батлаад явдаг тийм юм байхгүй байсан нь дээр болов уу гэж бодож байна.

Тийм учраас Их Хурлын Тамгын газар үүнийг үзээд, тийм, тийм зөрчил байна гээд буцаагаад өгчихвөл дараа, дараагийн олон асуудалд хэрэгтэй болов уу гэж бодож байна.

З.Энхболд: -Б.Долгор сайд, Засгийн газрын дараагийн хуралдаанаар татаж авах тухай шийдвэр гаргуулаад ярья гэж байна. Тэр нь хэлбэрийн хувьд зөв байх. Бид Байнгын хорооны тогтоолоо гаргадгаараа гаргаад, дахин ийм юм оруулж ирэхдээ алдаагүй оруулж ирж бай, алдаатай хүмүүст арга хэмжээ авахыг Засгийн газарт үүрэг болгосон ийм товчхон тогтоол гаргая.

Түрүүчийн 2003, 2006 оны Байнгын хорооны алдааг давтахгүйн тулд одоо нэг арга хэмжээ авъя гэж бодож байна.

Ч.Хүрэлбаатар: -Бас Тамгын газарт хүргүүлсэн нь дээр байх.

З.Энхболд: -Тамгын газарт бас бичиг өгье.

Ч.Хүрэлбаатар: -Бид нар нарийн сайн мэдээд хэлэлцээд байгаа байхгүй юу. Мэдэхгүйгээр батлагдчихвал яах вэ? Тэр бүр бүгдийг мэддэг юм бас байхгүй шүү дээ. Тийм учраас Тамгын газар бас ажил хиймээр байгаа юм.

З.Энхболд: -Иймэрхүү шийдэл дээр гишүүд санал нэгдэх үү. 

Нэгдүгээрт, Засгийн газар татаж авч байгаа юм байна. 

Хоёрдугаарт, буруу юмаа зөв болгож оруулж ир гэдэг нэг өгүүлбэртэй тогтоол. Нөгөө нь, буруутай хүмүүстээ арга хэмжээ ав гэдэг ийм 2 заалттай тогтоол гаргаад явуулах уу?

Дэмжиж байгаа гишүүд гараа өргөе. Зөвшилцөхөөр зөв зүйтэй болгоод оруулж ир гэсэн

-100 хувь дэмжив /санал хураалтын дүн бичлэгт ороогүй/

Бүгд дэмжиж байна. Энэ асуудал хаагдлаа.

Гурав. Мэдээлэл ирц шаардахгүй. Сонирхсон гишүүд чөлөөтэй сууж байж болно. Хоёр мэдээлэл байгаа.

Гишүүд бүгд сонсъё гэж байна. Ажлын хэсгийг урьчихсан. Маргааш дахин ирүүлэх болох гээд байна. Хоёр ажлын хэсгийг хүлээлгэчихээд байна шүү дээ.

Ч.Хүрэлбаатар: -Бид бас сонсмоор байна. 

О.Чулуунбат: -Бид гадны хүмүүстэй төлөвлөчихсөн ажил байгаа юм л даа.

З.Энхболд: -Маргааш цаг олдох эсэхийг би мэдэхгүй байна. Маргааш үдээс өмнө, хойш Байнгын хороонууд хуралтай байгаа.

Дараагийн 7 хоногт ганцхан асуудалтай байгаа. Дараагийн 7 хоног руу хоёр  мэдээллээ шилжүүллээ.

Д.Одбаяр: -Үүнийг хэн хийсэн юм бэ? 

Мэргэжлийн хяналт өөрийнхөө санаачилгаар хийсэн. Энэ асуудал, төмөр зам хоёулаа л Дорнотод холбоотой. Ц.Шинэбаяр гишүүний санал байгаа. Уран, төмөр зам сонсох юм. Дараагийн 7 хоногийн Байнгын хорооны ээлжит хуралдаанаар хэлэлцье. Өнөөдрийн Байнгын хорооны хурлыг хаалаа.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ
Б.БАТГЭРЭЛ

